
Տարածաշրջանային

2008 թ. տեղի ունեցած վրաց-հարավօսական 
հնգօրյա պատերազմից, ՌԴ-ի կողմից Աբխազիայի 
և Հարավային Օսիայի ճանաչումից հետո Վրաստա-
նի կողմից ՌԴ-ի հետ դիվանագիտական ​​հարաբե-
րությունների խզումը չափազանց դժվարացնում էր 
անցակետերի աշխատանքների վերսկսման գործ
ընթացի կազմակերպումը: 

Մոտ երեք տարի անց՝ 2009 թվականի մարտի 1-ին, 
Հայաստանի Հանրապետության միջնորդությամբ 
Վրաստանի և Ռուսաստանի շահագրգիռ շրջանակնե-
րի միջև ձեռք բերված պայմանավորվածությունների 
համաձայն վերսկսվեց երթևեկությունը «Կազբեգ» 
(Վրաստան) - «Վերին Լարս» (Ռուսաստան) անցա-
կետերով։ Հյուսիսային Օսիայի մաքսատան «Վերին 
Լարս» բազմակողմ ավտոմոբիլային անցակետում 
զուգահեռ ընթացած շինարարությունն ավարտվել է 
2009 թ. մայիսի 5-ին6 ՌԴ նախագահի հանձնարա-
րականներին համապատասխան և «ՌԴ պետական ​​
սահման» դաշնային թիրախային ծրագրի (2003 -2010 
թթ.) շրջանակներում: Մի քանի ամիս անց՝ 2009 թ. 
սեպտեմբերին, Վրաստանը պաշտոնապես բացեց 
Ռուսաստանի հետ սահմանին՝ «Վերին Լարս» մի-
ջազգային ավտոմոբիլային անցակետի մոտ, նույն 
Ռազմավիրական ուղու վրա գտնվող «Կազբեգ» 
անցակետը7։ Միջազգային ճանապարհային երթև-
եկությունը Հյուսիսային Օսիայի «Վերին Լարս» մի-
ջազգային ավտոմոբիլային անցակետով պաշտո-
նապես բացվել է 2010 թ. մարտի 1-ին, առավոտյան 
ժամը 06:00-ին, ռուսական և վրացական կողմերի 
միջև նախկինում ձեռք բերված պայմանավորվա-
ծությունների համաձայն։ Այդ օրվանից ֆիզիկական 
անձինք, ապրանքներն ու տրանսպորտային միջոցնե-
րը ռուս-վրացական սահմանով շարժվել են նույն այն 
կարգով և կանոններով, որոնք գործում էին մինչև 
մաքսակետի փակումը 2006 թվականին8: 

Վերակառուցման աշխատանքներ 
Ռազմավիրական մայրուղու անցակետերում

2018 թվականին ռուսական և վրացական անցակե-
տերի միջև չեզոք գոտում երթևեկության գոտիների 
թիվը երկուսից հասցվել է յոթի9։ 

«Վերին Լարս» միջազգային ավտոմոբիլային ան
ցակետի թողունակության բարձրացման նպատա-
կով Ռուսաստանը 2020 թ. որոշեց վերակառուցել 
այն։ 2022 թ. հուլիսին ռուսական կողմից մարդա-
տար տրանսպորտային միջոցների համար բացվել 
է ելքի 12 գոտի։ 2021-2023 թթ. տեղի ունեցած վերա-
նորոգման արդյունքում, տրանսպորտի ոլորտում 
վերահսկողության ՌԴ դաշնային ծառայության 
(Ռոստրանսնադզորի) փոխանցմամբ, 2023 թ. հունի-
սից աշխատանքները վերագործարկած անցակետում 
գործում է 39 գոտի, ​​որից 15-ը նախատեսված է բեռնա-
փոխադրումների համար։ Ըստ գերատեսչության՝ 
բեռնատարների թողունակությունը կավելանա օրա-
կան 1,2 հազարից մինչև 1,5 հազար ավտոմեքենա10։ 
Ռուս-վրացական սահմանի «Կազբեգ» մաքսային 
անցակետում 2023 թ. մայիսի 5-ից մեկ ամսով վերա-
նորոգման աշխատանքներ են իրականացրել նաև 
Վրաստանի իշխանությունները։ Ըստ Վրաստանի 
ֆինանսների նախարարության եկամուտների ծառա-
յության հաղորդագրության՝ շինարարական-վերա-
կանգնողական աշխատանքներն իրականացվել են 
թեթև մեքենաների համար նոր ելքեր կազմակերպե-
լու նպատակով11: 

Սաակաշվիլիական արկածախնդրություններն 
ու Ռազմավիրական մայրուղու «ձնհալը» 
Վրաստանում լավ են հիշում 2006-2013 թթ. տխրա

հռչակ ժամանակահատվածը, երբ ռուս-վրացական 
հարաբերությունների ծայրաստիճան վատացման 
պատճառով 2006-2010 թթ. փակ էր Վերին Լարսով 
անցնող Ռազմավիրական միջպետական մայրուղին, 
իսկ 2006-2013 թթ. Ռուսաստանում արգելք էր դրվել 
վրացական գինիների և հանքային ջրերի ներմուծման 
վրա։ Բոլորի համար պարզորոշ էր, որ թե՛ վերանորո-
գումը (անցակետի պարագայում), թե՛ որակի չափա-
նիշներին չհամապատասխանելը (արտադրանքի պա-
րագայում) սոսկ պատրվակ էին։ Իրական պատճառնե-
րը քաղաքական էին. ՌԴ-ն պատժում էր Վրաստանի 
արկածախնդիր ղեկավարությանը, որի գլուխն էր 
արևմտաթուրքական շահերի վառ ներկայացուցիչ  
Մ. Սաակաշվիլին։ Բնականաբար, ՌԴ-ի կողմից  
«Վերին Լարս» միջազգային ավտոմոբիլային անցա-
կետի փակումը խոշոր վնաս հասցրեց նաև ՀՀ տնտե-
սությանը: Իբրև ՌԴ-ի հետ կապող միակ ցամաքային 
ուղի՝ «Վերին Լարս» անցակետի գործունեության դա-
դարեցումը առաջին հերթին ծանր հարված հասցրեց 
ՀՀ արտաքին առևտրին և ապրանքային հոսքերին: 
Բացի այդ, տվյալ ժամանակահատվածում արտա-
հանողներն ստիպված էին ապրանքները ՌԴ շուկա 
հասցնել մեծ դժվարություններով՝ գերազանցա-
պես համակցված բեռնափոխադրումների միջոցով. 

Դարիալի կիրճ. Ռազմավիրական մայրուղին
Վերին Լարս անցակետի մոտ 2013 թ.

Արդեն 2013 թ. սեպտեմբերի 19-ին պրահյան հեր
թական հանդիպմանը կողմերն ամփոփել են տարվա 
նախորդ (հունիսի 5-ի) հանդիպման արդյունքնե-
րը՝ փաստելով, որ ռուսական շուկա են վերադարձել 
վրացական գինիները, հանքային ջուրը, ինչպես 
նաև գյուղմթերքի որոշ տեսակներ։ Կողմերը հավե-
լել են նաև, որ ռուս-վրացական սահմանի «Վերին 
Լարս»-«Կազբեգ» ցամաքային անցակետը շարու
նակում է գործել շուրջօրյա, վերականգնվել է միջազ
գային ճանապարհային երթևեկությունը, խորհր
դակցություններ են ընթացել կանոնավոր ավիափո-
խադրումների վերսկսման շուրջ14։ 

Ռազմավիրական մայրուղու 
գերարդիականացման ծրագիրը հյուսիս-հարավ 
առանցքի ձևավորման նոր խթան
Հաշվի առնելով անցյալի սխալները՝ Ռուսաստանի 

հետ առևտրատնտեսական և մի շարք այլ ոլորտներում 
հարաբերությունների խորացման և այդ շրջանակնե-
րում հյուսիս-հարավ ճանապարհատրանսպորտային 
համակարգի զարգացման խնդիրը վրացական կողմի 
համար դարձել է գլխավոր առաջնահերթություննե-
րից մեկը: Վրաստանի իշխանությունների կողմից 
այդ ուղղությամբ իրականացվող խոշոր ծրագրերից է 
դեպի ՌԴ սահմանային անցակետ տանող Մցխեթա- 
Ստեփանծմինդա-ՌԴ սահման (Վերին Լարս) ավտո-
մայրուղու ամենադժվարանցելի՝ Կոբի-Գուդաուրի 
հատվածը շրջանցող Քվեշեթի-Կոբի ճանապարհի շի-
նարարությունը։ Վրաստանի ճանապարհաշինության 
պատմության մեջ խոշորագույններից մեկը համարվող 
հավակնոտ այս ծրագրի՝ նոր ճանապարհի կառուցման 
նախագիծը հաստատվել է 2019 թ., շինարարությունն 
սկսվել է 2020 թ. սեպտեմբերին, այն նախատեսված 
է ավարտել 2024 թվականին։ Վրաստանի Տարա-
ծաշրջանային զարգացման և ենթակառուցվածքների 
նախարարության ճանապարհային դեպարտամենտի 
հաղորդմամբ՝ Քվեշեթի-Կոբի ծրագրի շրջանակներում 
կառուցվում է ընդհանուր 23 կմ երկարությամբ 2 գոտի 
ասֆալտբետոնե ճանապարհ, 5 կամուրջ, 5 թունել, վե-
րականգնվում է 1 կամուրջ։ Թունելներից առանձնա-
նում է 9 կմ երկարությամբ և 15 մ տրամագծով թունելը, 

բեռները ավտոմոբիլային կամ երկաթուղային տրան
սպորտով հասցնում էին մինչև Փոթիի նավահան
գիստ, ապա տեղափոխում լաստանավ, Սև ծովով 
տեղափոխում ՌԴ նավահանգիստներ, այնուհետև 
վերստին ցամաքային տրանսպորտով հասցնում նա-
խանշված վայրեր12: 

Իշխանափոխությունից մի քանի ամիս անց՝ 2013 
թվականի մայիսին, շնորհիվ ՌԴ փոխարտգործնա-
խարար Գրիգորի Կարասինի ու Վրաստանի վարչա-
պետի՝ ՌԴ-ի հետ հարաբերությունների կարգավոր
ման հարցերով հատուկ բանագնաց Զուրաբ Աբաշի-
ձեի բանակցությունների (Պրահյան բանակցություն
ներ, որոնք սկզբնավորվել են 2012 թ. դեկտեմբերին), 
երկրները պայմանավորվել են վերականգնել ապ
րանքների այս կատեգորիաների առևտուրը, և Վրաս
տանից ՌԴ «Բորժոմի» հանքային ջրի, գինու և կոնյա-
կի ներմուծման սահմանափակումները հանվել են։ 

Այսպես, 2013 թ. հունիսի 5-ին Պրահայում կայացած 
Կարասին-Աբաշիձե հանդիպմանը շարունակվել է ոչ 
պաշտոնական երկխոսությունը ռուս-վրացական հա-
րաբերությունների բարելավման ուղիների շուրջ այն 
ոլորտներում, որտեղ դիվանագիտական հարաբե-
րությունների բացակայության դեպքում հնարավոր է 
առաջընթաց: Կողմերն ամփոփել են 2012 թ. դեկտեմ
բերին սկսված աշխատանքների որոշ արդյունքներ, 
փաստել փոխգործակցության հիմնական համաձայ
նեցված ոլորտներում (առևտուր, տրանսպորտ, մշա-
կութային և հումանիտար ոլորտներ, գիտություն և 
առողջապահություն) մի շարք հարցերի գործնական 
լուծման գործում առկա դրական դինամիկան՝ հայտա-
րարելով, որ վրացական հանքային ջրի մատակա-
րարումները Ռուսաստանի Դաշնություն վերսկսվել 
են 2013 թ. մայիսին, իսկ վրացական գինեգործական 
արտադրանքի առաջին առաքումները սպասվում են 
հունիսին: Հայտարարվել է, որ առանձնահատուկ դրա-
կան տեղաշարժեր են արձանագրվել տրանսպորտի 
ոլորտում. 2013 թ. հունիսի 1-ից ռուս-վրացական 
սահմանի «Վերին Լարս»-«Կազբեգ» անցակետը 
սկսել է գործել շուրջօրյա, սկսվելու էին կանոնա-
վոր ցամաքային և օդային հաղորդակցությունների 
վերսկսման շուրջ բանակցությունները13։ 

Տարածաշրջանային

Ռազմավիրական մայրուղու քարտեզը 1913 թ.

որն ամենամեծն է Վրաստանում և եզակիներից մեկը 
աշխարհում15: Վերջինս նաև համարվում է Եվրոպա-
յի ամենաբարդ ինժեներական կառույցներից մեկը16։ 
Նոր ճանապարհը Քվեշեթի – Կոբի հեռավորությունը 
կկրճատի 11 կմ-ով (գործող ճանապարհը 34 կմ է, կա-
ռուցվողը՝ 23), երթևեկության տևողությունը՝ մինչև մեկ 
ժամով (Թբիլիսի-Ստեփանծմինդա երթևեկությունը 
2,5 ժամի փոխարեն կտևի 1 ժամ 45 րոպե)։ Նոր 
ճանապարհով հնարավոր կլինի զարգացնել մինչև 
80 կմ/ժամ արագություն (գործող մայրուղու տվյալ 
հատվածում 30-35 կմ/ժամ առավելագույն թույլատրե-
լի արագության փոխարեն): Վերջապես, խոշոր այս 
նախագիծը երթևեկողներին կազատի հայտնի Խաչի 
լեռնանցքի չափազանց վտանգավոր և ձնահոսքե-
րի պատճառով հաճախակի փակվող հատվածից, 
որտեղ գտնվում է Ռազմավիրական ճանապարհի 
ամենաբարձր կետը՝ 2395 մ: Եթե ​​այժմ Քվեշեթի-Կո-
բի հատվածում ճանապարհորդությունը տևում է մոտ 
մեկ ժամ (ձմռանը ավելի երկար), և երթևեկությունը 
հաճախ արգելվում է ձնահյուսի վտանգի պատճառով, 
ապա ծրագրի ավարտից հետո ճանապարհը հնարա-
վոր կլինի անցնել ընդամենը 15 րոպեում17։ 

Ռազմավիրական մայրուղու Քվեշեթի-Կոբի ճա-
նապարհի ծրագիրն իրականացվում է Ասիական 
զարգացման բանկի (ԱԶԲ), Վերակառուցման և 
զարգացման եվրոպական բանկի (ՎԶԵԲ) և Վրաստա-
նի կառավարության միջոցներով, և դրա ընդհանուր 
արժեքը կազմում է 1,2 մլրդ լարի (558,6 մլն դոլար, որից 
415 մլն-ը ներդրվել է ԱԶԲ-ի, 60 մլն-ը՝ ՎԶԵԲ-ի, 83,6 
մլն-ը՝ Վրաստանի կառավարության կողմից)։ Խաչի 
լեռնանցքի տակով անցնող 9 կմ երկարությամբ խոշոր 
թունելը կառուցում է միջազգային մրցույթում հաղթած 
չինական խոշորագույն “China Railway Tunnel Group 
Co” ընկերությունը։ Պայմանագիրը կնքվել է 2019 
թվականի սեպտեմբերին։ Իր մասնաճյուղի միջոցով 
Վրաստանում 2002 թվականից գործունեություն ծա-

վալող չինական մեկ այլ ընկերություն՝ “China Railway 
23rd Bureau Group Co”-ն, հաղթել է Քվեշեթի-Կոբի 
ճանապարհի 13 կմ-ի շինարարության մրցույթում18։ 

ՌԴ-Վրաստան առևտրաշրջանառության նոր 
հևքը. արդի ցուցանիշներ 
Ըստ Վրաստանի պաշտոնական վիճակագրության՝ 

2022 թ. Վրաստանը Ռուսաստանի Դաշնություն է 
արտահանել ավելի քան 73,000 տոննա բնական գինի 
(ավելի քան $160 մլն արժողությամբ), 12,000 տոննա 
ալկոհոլային խմիչք (ավելի քան $56 մլն), 92,000 
տոննա հանքային և քաղցրահամ ջուր (ավելի քան $50 
մլն): 2022 թ. տվյալներով՝ Ռուսաստանը Թուրքիա-
յից հետո երկրորդ տեղն է զբաղեցրել Վրաստանի 
առևտրային գործընկերների շարքում։ Երկրների 
միջև փոխադարձ առևտրի ծավալը 2022 թ. կազմել է 
մոտ 2,5 միլիարդ դոլար կամ Վրաստանի ընդհանուր 
արտաքին առևտրաշրջանառության 13,1 %-ը: Երրորդ 
տեղում Չինաստանն է՝ մոտ $1,9 միլիարդով կամ 
9,8%-ով19: 

Վրաստանի ազգային վիճակագրական ծառա-
յության տվյալներով՝ 2023 թ. Թուրքիան շարունակել 
է հանդիսանալ Վրաստանի ամենամեծ առևտրային 
գործընկերը՝ 2,98 մլրդ ԱՄՆ դոլար ապրանքաշրջա-
նառությամբ (13.8%)։ Ռուսաստանը կրկին զբաղեցրել 
է երկրորդ տեղը ($ 2,40 մլրդ, 11.2 %), 3-րդ տեղն 
զբաղեցրել է ԱՄՆ-ը ($ 2,05 մլրդ, 9.5%), հաջորդիվ 
Չինաստանն է ($ 1,64 մլրդ, 7.6%), Ադրբեջանը ($ 1,52 
մլրդ, 7.0%), Հայաստանը ($ 1,12 մլրդ, 5.2%) և այլն20: 

2023 թ. Վրաստանից խոշորագույն արտահանող 
երկրներն են եղել Ադրբեջանը ($ 862 մլն), Հայաստա-
նը ($ 787 մլն), Ղազախստանը ($ 703 մլն), Ղրղզստանը 
($ 696 մլն) և Ռուսաստանը ($ 657 մլն)։ Ներմուծման 
առումով Վրաստանի ամենամեծ առևտրային գործ
ընկերը Թուրքիան է ($ 2,6 մլրդ), hաջորդը ԱՄՆ-ն է ($ 
1,95 մլրդ), Ռուսաստանը ($ 1,74 մլրդ), Չինաստանը ($ 
1,33 մլրդ) և Գերմանիան ($ 948 մլն)։ 2023 թվականին 
ապրանքախմբերի մեջ արտահանման ծավալով առա-
ջին տեղում են եղել թեթև մեքենաները ($ 2,13 մլրդ), 
այնուհետև՝ պղնձի հանքաքարերը և խտանյութերը 
($ 479 մլն), բնական խաղողի գինիները ($ 259 մլն) և 
այլն21։ 

Վրացական գինու արտահանումը Ռուսաստան 
աճել է 5%-ով և հասել 168 մլն ԱՄՆ դոլարի։ Ռուսա-
կան շուկա արտահանման մեջ երկրորդ տեղում են 
ալկոհոլային խմիչքները ($ 67,4 մլն, աճը՝ 42%), իսկ 
երրորդ տեղում է ավտոմեքենաների արտահանումը̀  
$ 67,1 մլն, ինչը 2022 թ. համեմատ նվազել է 11%-ով22։ 
Այսպիսով, 2023 թ. Վրաստանը Ռուսաստան է արտա-
հանել՝ 
1.	 խաղողի բնական գինիներ ($ 168,3 մլն), 2022 թ. հա-

մեմատ աճը՝ 5%, 
2.	ոգելից խմիչքներ ($ 67,4 մլն), 2022 թ. համեմատ 

աճը՝ 42%, 
3.	թեթև ավտոմեքենաներ ($ 67,1 մլն), 2022 թ. համե-

մատ նվազել է 11%-ով, 
4.	հանքային ջրեր և քաղցրահամ ըմպելիքներ՝ առանց 

Տարածաշրջանային

նոր հատվածը գտնվում է P-217 «Կովկաս» (Վլադի-
կավկազ - Մախաչկալա - Ադրբեջանի հետ սահման) 
ավտոմայրուղու վրա, որը կարևոր նշանակություն 
ունի «Հյուսիս-Հարավ» ՄՏԿ-ի Արևմտյան երթուղով 
ճանապարհային բեռնափոխադրումների իրակա-
նացման համար: Վլադիկավկազ քաղաք մուտքը 
խոչընդոտ է ինչպես «Հյուսիս-Հարավ» ՄՏԿ-ի ողջ 
Արևմտյան երթուղու, այնպես էլ «Վերին Լարս» մի-
ջազգային անցակետով Ռուսաստան-Վրաստան-
Հայաստան ճանապարհային երթուղու համար: 
Ծրագրով ակնկալվում է թողունակության, արա-
գության և երթևեկության անվտանգության բարձրա-
ցում, «Հյուսիս-Հարավ» ՄՏԿ-ով բեռների առաքման 
ժամանակի կրճատում, «Վերին Լարս» միջազգային 
անցակետով Ռուսաստան-Վրաստան-Հայաստան 
երթուղու թողունակության ավելացում35:

Մեր կողմից քննարկվող Ռազմավիրական 
մայրուղին, ինչպես տեսանք, հանդիսանում է 
«Հյուսիս-Հարավ» միջազգային տրանսպորտային 
միջանցքի բարդ համակարգի մի մասը, և վերջինիս 
արդիականացման խնդիրը ներառված է «Հյուսիս-Հա-
րավ» ՄՏՄ-ի Արևմտյան երթուղու զարգացման 
առաջնահերթ ծրագրերի ցանկում։ 

Ամփոփում
Ռազմավիրական մայրուղին, իբրև քաղաքակրթա-

կան, աշխարհաքաղաքական և ռազմավարական 
իմաստով ուղղահայաց առանցքի եզակի տարանցիկ 
ուղի, ոչ միայն շարունակում է պահպանել իր կարևոր 
դերը, այլև ձեռք է բերել նոր ազդեցություն: Հանդի-
սանալով Սանկտ Պետերբուրգից մինչև Պարսից 
ծոց և Հնդկաստան ձգվող «Հյուսիս-Հարավ» մի-
ջազգային տրանսպորտային միջանցքի Արևմտյան 
երթուղու բաղկացուցիչ մաս՝ Ռազմավիրական 
մայրուղին ներառված է խոշորագույն նախագծե-
րում, ինչի արդյունքում թե՛ մայրուղու, թե՛ վերջինիս 
վրա գտնվող «Կազբեգ»-«Վերին Լարս» միջազգա-
յին ավտոմոբիլային անցակետում իրականացվում են 
Ռազմավիրական ճանապարհի պատմության մեջ նա-
խադեպը չունեցող գերարդիականացման ծրագրեր: 
Հավելենք, որ «Կազբեգ»-«Վերին Լարս» անցակետը 
ռուս-վրացական ցամաքային սահմանի միակ գործող 
անցակետն է: Ռազմավիրական մայրուղին իր նշված 
անցակետով նաև միակն է, որը ցամաքային կապով 
ՀՀ-ն կապում է իր դաշնակից ՌԴ-ի հետ: 

Այդպիսով, Ռազմավիրական մայրուղին իր նոր 
կարգավիճակով և նշանակությամբ ուղիղ կերպով 
հակադրվում է թուրք-ադրբեջանական հորիզոնա-
կան առանցքի հետ: Մայրուղու աճող ազդեցությունը 
լրջագույն հիմք է ինչպես Ռուսաստանի, Վրաստա-
նի ու Իրանի, այնպես էլ ՀՀ-ի համար՝ թյուրքական 
ահագնացող էքսպանսիան չեզոքացնելու գործում: 
ՀՀ իշխանությունները, ցավոք, թե՛ քաղաքակրթա-
կան, թե՛ ռազմավարական, թե՛ անվտանգության տե-
սանկյունից ՀՀ-ին թթվածնի պես անհրաժեշտ ուղղա-
հայաց առանցքի փոխարեն մոլեգին կերպով ընտրել 
են հորիզոնական՝ թուրք-ադրբեջանական մահաբեր 
ուղին:  

փաստաթղթերում նշվում է, որ ՀՀ տարածքում 
«Հյուսիս-Հարավ» ավտոճանապարհային երթուղու 
կառուցումը պաշտոնապես «Հյուսիս-Հարավ» ՄՏՄ 
զարգացման նախագծերից է, քանի որ Հայաստանը 
«Հյուսիս-Հարավ» ՄՏՄ-ի մասին Համաձայնագրի լիի-
րավ մասնակիցն է: 

«Հյուսիս - Հարավ» ՄՏՄ-ի զարգացման ներդրումա-
յին նախագծերի ցանկի Հայաստանի Հանրապե-
տության ենթաբաժնում ներառված են թվով 5 
ծրագրեր32, որոնցից 4-ը՝ 1-ին խմբի տակ (առաջնա-
հերթ նախագծեր)։ Դրանք են՝ 1. Քաջարան-Ագարակ 
հատվածի կառուցում մինչև Իրանի հետ սահման, 2. 
Գյումրի-Բավրա հատվածի կառուցում, 3. Քաջարանի 
թունելի կառուցում՝ Սիսիան-Քաջարան հատվածում, 
4. Բարգուշատի թունելի կառուցում՝ Սիսիան-Քաջա-
րան հատվածում։ ՀՀ-ին վերաբերող 5-րդ ծրագիրը 
ներկայացված է 2-րդ խմբի տակ (հիմնական տա-
րածքների որակական բնութագրերի բարելավում 
և այլընտրանքային վայրերի զարգացում միջանցքի 
ընդհանուր թողունակությունը մեծացնելու նպատա-
կով), դա Երասխ-Մեղրի-Հորադիզ երկաթուղային 
հատվածի կառուցման ծրագիրն է։ 

Նախագծերի ցանկի Վրաստանի ենթաբաժնում 
կա մեկ ծրագիր՝ նշված 1-ին խմբի տակ (առաջնա-
հերթ նախագծեր)։ Դա Ռազմավիրական մայրուղու 
արդեն մեզ քաջածանոթ Քվեշեթի-Կոբի հատվածում 
ճանապարհների, թունելների և կամուրջների կա-
ռուցման խոշոր նախագիծն է։ Ռուսաստանի ենթա-
բաժնում Ռազմավիրական մայրուղուն առնչվող նա-
խագծերը երկուսն են, երկուսն էլ նշված 1-ին խմբի 
տակ (առաջնահերթ նախագծեր). 1. Վերին Լարսի 
միջազգային ավտոճանապարհային անցակետի վե-
րակառուցում. II փուլ, 2. «Վերին Լարս» միջազգա-
յին անցակետին կից ճանապարհային սպասարկման 
օբյեկտների, տրանսպորտային լոգիստիկ կենտրոնի, 
ենթակառուցվածքների կառուցում33: Ըստ նախա-
տեսվող պլանի՝ «Վերին Լարս» միջազգային անցակե-
տի ռուսական կողմում կտեղակայվեն ճանապարհա-
յին սպասարկման օբյեկտները և տրանսպորտային 
լոգիստիկ կենտրոնները։ Նախատեսվում է կառուցել 
բաց և փակ ժամանակավոր պահեստներ, այդ թվում՝ 
փչացող ապրանքների համար, շարժական տեսչական 
և տեսչական համալիրի համար տեղամաս (գոտի), 
վարորդների համար հյուրանոց, տրանսպորտային 
միջոցների համար բաց ավտոկայանատեղի և այլն։ 
Նախատեսվում է ստեղծել «էլեկտրոնային հերթե-
րի» համակարգ: Նախագծով ակնկալվող արդյունքը 
լինելու է Ռուսաստանի, Բելառուսի, Վրաստանի, Հա-
յաստանի, Թուրքիայի և Իրանի միջև «Հյուսիս-Հա-
րավ» ավտոճանապարհով փոխադրվող ապրանքնե-
րի փոխադրման, պահպանման և մաքսազերծման 
պայմանների ստեղծումը34։ 

«Հյուսիս-Հարավ» ՄՏՄ-ի Արևմտյան երթուղու՝ 
Ռազմավիրական մայրուղուն առնչվող նախագծե-
րից է կրկին 1-ին խմբի տակ (առաջնահերթ) նշված 
նախագիծը՝ Վլադիկավկազի շրջանցիկ ավտոճանա-
պարհի շինարարությունը: 10-ից 25 կմ երկարությամբ 

Տարածաշրջանային

Իրանա-իսրայելական հակամարտությունն 
ու Ադրբեջանի դիրքորոշումը
Լիանա Պետրոսյան
ԵՊՀ արևելագիտության ֆակուլտետի իրանագիտության ամբիոնի ավագ լաբորանտ, դասախոս, 
պատմական գիտությունների թեկնածու

Մերձավոր Արևելքում քաղաքական լանդ
շաֆտը նշանավորվում է շարունակական 

հակամարտություններով և փոփոխվող դաշինքնե-
րով: Աշխարհի ուշադրության կենտրոնում են 
Իրան-Իսրայել լարվածությունը, Իսրայելի կողմից 
Պաղեստինի բնակչության կոտորածը, Սիրիայի քա-
ղաքացիական պատերազմը և Պարսից ծոցում տեղի 
ունեցող գործընթացները: 

Իր հերթին, Հարավային Կովկասն անմիջա-
կանորեն իր վրա է կրում մերձավորարևելյան 
զարգացումների հետևանքները: Տարածաշրջանի 
երկրները՝ Ադրբեջանը, Հայաստանը և Վրաստա-
նը, ուղղակի և անուղղակի կապված են Մերձավոր 
Արևելքի ներտարածաշրջանային և արտատարա-
ծաշրջանային դերակատարների հետ, ուստի, այս 
կամ այն կերպ իրենք էլ ազդում կամ ազդեցություն 
են կրում վերոնշյալ գործընթացներից: Որքան 
էլ որ Ադրբեջանն ու տարբեր քաղաքական շրջա-
նակներ հայտարարեն, թե Արցախի հարցը լուծված է, 
ակնհայտ է, որ արցախյան հիմնախնդիրը շարունա-
կում է հանդիսանալ հարավկովկասյան քաղաքա-
կան զարգացումների կարևոր բաղադրիչներից մեկը, 
իսկ հակամարտությունն էլ շարունակվում է Ադրբե-
ջանի և Հայաստանի միջև ընդհատվող բախումնե-
րով: Վրաստանը նուրբ հավասարակշռություն է 
պահպանում Արևմուտքի և Ռուսաստանի հետ հա-
րաբերությունների միջև, սակայն ակնհայտ է, որ 
գալիք ընտրությունները խախտելու են այդ հա-
վասարակշռությունը՝ հանգեցնելով ներքաղաքա-
կան փոփոխությունների։ Տարածաշրջանի վրա 
ազդում է նաև ավելի լայն աշխարհաքաղաքական 
մրցակցությունը, որը ներառում է Ռուսաստանը, 
Թուրքիան և արևմտյան երկրները:

Վերոնշյալ գործընթացների համատեքստում 
բավականին հետաքրքիր և անկանխատեսելի 
զարգացումներով է լի Իրանի և Իսրայելի միջև հա-
կամարտությունը, որի բաղադրիչները ձևավորում 
են ներկա իրավիճակը: Նախ, Իրանի միջուկային 
ծրագիրն այս երկրի հետ լարվածության հիմնական 
խնդիրներից է, քանի որ Իսրայելն այն դիտարկում է 
որպես իր գոյության սպառնալիք և, անգամ, ռազմա-
կան գործողություններով է սպառնացել Իրանին:  

Իրանն աջակցում է տարածաշրջանում որոշ խմբա-
վորումների, ինչպիսիք են Հեզբոլլահը Լիբանանում 
և ՀԱՄԱՍ-ը Գազայում, որոնք, ըստ իսրայելական 
իշխանությունների, ուղղակիորեն սպառնում են իր 
անվտանգությանը: Իսրայելը հաճախակի գործո-
ղություններ է իրականացնում այդ խմբավորումնե-
րի և նրանց ղեկավարների դեմ, որոնցից վերջինը՝ 

Իրանի տարածքում ՀԱՄԱՍ-ի քաղբյուրոյի ղեկա-
վար Իսմայիլ Հանիայի սպանությունն էր: Անգամ 
վարկածներ կային, թե հրթիռային հարձակումը 
Ի. Հանիայի գտնվելու վայրի ուղղությամբ իրակա-
նացվել է Ադրբեջանի տարածքից։ Հրեա բլոգեր 
Ռոման Ցիպինը, անդրադառնալով դրան՝ նշել է, 
որ Ադրբեջանն Իսրայելի ռազմական դաշնակիցն 
է և որպես դաշնակից՝ կատարել է իր պարտավո-
րությունները1:

Հետաքրքիր է, որ Իսրայելի և մի քանի արա-
բական երկրների միջև «Աբրահամի համաձայնա-
գիր»-ը2 արդեն իսկ փոխել էր տարածաշրջանային 
հավասարակշռությունը, քանի որ արաբական որոշ 
երկրներ կարգավորել էին հարաբերություններն 
Իսրայելի հետ՝ չնայած Իրանի ընդդիմությանը: 
Այստեղ երկրորդական չէ նաև ԱՄՆ-ի դերակատա-
րումը, որը հակամարտությունը կառավարելու դիվա-
նագիտական ջանքեր է ներդնում՝ հավասարակշռե-
լով ճնշումն Իրանի վրա և, միաժամանակ, փորձելով 
զսպել Իսրայելի ռազմական գործողությունները: 

44-օրյա պատերազմից հետո Իրանա-իսրայելա-
կան հակամարտության արտաքին դեկատարներից 
է Ադրբեջանը, որը, ուզած թե չուզած, պետք է վճա-
րի Արցախի բռնազավթման ժամանակ Իսրայելից 

Աշխարհաքաղաքական

ստացած աջակցության գինը: Այս համատեքստում 
Ադրբեջանի դիրքորոշման վրա ազդում են նաև նրա 
ռազմավարական շահերը և տարածաշրջանային  
զարգացումների դինամիկան:

Նախ, ռազմական և տեխնոլոգիական համագոր
ծակցության տեսանկյունից Ադրբեջանն ամուր 
գործընկերություն է հաստատել Իսրայելի հետ, 
մասնավորապես պաշտպանության և տեխնոլոգիա-
ների ոլորտներում: Իսրայելը Ադրբեջանին ռազմա-
կան տեխնիկայի և տեխնոլոգիաների, այդ թվում՝ 
անօդաչու թռչող սարքերի և հակահրթիռային 
պաշտպանության համակարգերի հիմնական մա-
տակարարն է։ Այս համագործակցությունը մասամբ 
պայմանավորված է Ադրբեջանի ռազմատենչ քաղա-
քականությամբ, հաշվի առնելով նրա տարածքային 
պահանջները Հայաստանի նկատմամբ: 

Մյուս կողմից, Ադրբեջանի էներգետիկ ռեսուրս
ները կարևոր նշանակություն ունեն ինչպես տա-
րածաշրջանային, այնպես էլ համաշխարհային 
շուկաների համար: Նրա էներգակիրների, մասնավո-
րապես նավթի և գազի արտահանումը շատ կարևոր 
է Իսրայելի համար: Ադրբեջանի էներգետիկ ռազմա-
վարությունը ներառում է շուկայի և գործընկերնե-
րի դիվերսիֆիկացումը, ինչն ազդում է այդ երկրի 
աշխարհաքաղաքական դիրքավորման վրա:

Հատկանշական է, սակայն, որ Ադրբեջանի հարա-
բերություններն Իսրայելի հետ զգալի բարդացնում 
են նրա հարաբերությունները Իրանի հետ: Իրանը 
մտահոգություն է հայտնել Ադրբեջանի և Իսրայելի 
միջև ռազմական համագործակցության վերաբերյալ՝ 
այն դիտարկելով որպես իր անվտանգության համար 

պոտենցիալ սպառնալիք։ Իրանը մեղադրել է Ադրբե-
ջանին Իրանի անվտանգությանը սպառնացող իսրա-
յելական գործողություններին մեղսակից լինելու մեջ։ 
Իրանական կողմը բազմիցս ահազանգել է, որ Իսրա-
յելն օգտագործում է Արցախի բռնազավթված տա-
րածքները՝ հակաիրանական գործողությունների հա-
մար: Ադրբեջանը սահմանակից է Իրանին և պետք 
է զգուշավոր քաղաքականություն վարի՝ խուսափե-
լով Թեհրանին սադրելուց: Ակնհայտ է, որ Ադրբե-
ջանը գնահատում է Իսրայելի հետ իր ռազմական 
և տեխնոլոգիական կապերը,  միևնույն ժամանակ, 
ձգտում է կայուն հարաբերություններ պահպանել 
Իրանի հետ՝ աշխարհագրական և տնտեսական նկա-
տառումներից ելնելով: 

Իսրայելի հետ Ադրբեջանի ջերմ համագործակ
ցությունը կարող է մի շարք հետևանքներ ունենալ 
Իրան-Ադրբեջան հարաբերությունների վրա: Նախ, 
Իրանը կարող է Իսրայելի հետ Ադրբեջանի սերտ 
կապերը դիտել որպես ուղղակի սպառնալիք, ինչն 
էլ, անկասկած, սրելու է տարածաշրջանային լարվա-
ծությունը: Սա կարող է հանգեցնել դիվանագիտա-
կան ​​լարվածության և Իրանի կողմից պոտենցիալ 
տնտեսական կամ քաղաքական հետևանքների:

Բացի այդ, Իրանը կարող է մեծացնել իր հսկո-
ղությունն ու անվտանգային միջոցառումներն Ադրբե-
ջանի հետ սահմանի երկայնքով, և կարող է գաղա-
փարական ճնշում գործադրել Ադրբեջանի վրա:

Իրանի և Իսրայելի միջև շարունակվող լարվա-
ծությունն ուղղակիորեն ազդում է տարածաշրջա-
նային կայունության վրա՝ ներգործելով նաև Ադրբե-
ջանի անվտանգության և դիվանագիտական 

Աշխարհաքաղաքական

Ս. Շոյգուն և Իրանի նախագահ Փեզեշքիանը

Աշխարհաքաղաքական

ռազմավարության վրա։ Իրանա-իսրայելական հա-
կամարտության համատեքստում Ադրբեջանի դիրքա-
վորումը, անկասկած, ազդելու է Ադրբեջանի տա-
րածաշրջանային դերի և հարևան երկրների հետ  
փոխգործակցության վրա։ Ասվածի վառ ապացույցը 
վերջերս Ռուսաստանի Դաշնության պաշտպա-
նության նախարար Սերգեյ Շոյգույի այցն էր Հա-
րավային Կովկաս: Այցը, կարծես թե, ընդգծեց 
Ռուսաստանի հանձնառությունը Հարավային Կովկա-
սում իր ռազմական և անվտանգային ներկայությունը 
պահպանելու հարցում: Այս այցը, հավանաբար, նե-
րառում էր քննարկումներ Հայաստանի և տարա-
ծաշրջանային այլ գործընկերների հետ հարաբե-
րությունների կարգավորման շուրջ: 

Այցելելով Հարավային Կովկաս՝ Ս. Շոյգուն, կարե-
լի է ենթադրել, որ վերահաստատեց Ռուսաստանի 
դերը՝ որպես տարածաշրջանային անվտանգության և 
աշխարհաքաղաքականության առանցքային խաղա-
ցողի՝ ընդգծելով Մոսկվայի ռազմավարական շահերը 
Հարավային Կովկասում:

Այցը տեղի է ունեցել Հայաստանի և Ադրբեջա-
նի միջև սահմանային լարվածության ֆոնին, ուստի 
այն կարող էր ուղղված լինել այս լարվածությունը 
կառավարելուն՝ ամրապնդելով Ռուսաստանի դիրքե-
րը որպես միջնորդ և խաղաղապահ: Ըստ էության, 
ներգրավելով հայ պաշտոնյաների և տարածաշրջա-
նային այլ դերակատարների՝ Ռուսաստանը կարող է 
օգտագործել իր ազդեցությունը հայ-ադրբեջանական 
հարաբերությունների վրա: 

Հատկանշական է, որ Ս. Շոյգուի այցը ծառայեց 

որպես Հարավային Կովկասում Ռուսաստանի շա-
րունակական ռազմական և աշխարհաքաղաքական 
հզորության ցուցադրություն, հատկապես Արևմուտքի 
աճող ներգրավվածության և տարածաշրջանա-
յին մրցակցության պայմաններում: Ասվածի հա-
մատեքստում ՌԴ պաշտպանության նախարարի 
այցը կարելի է դիտարկել որպես տարածաշրջանում 
արևմտյան ազդեցությանը հակակշռելու Ռուսաստա-
նի ավելի լայն ռազմավարության մաս, որն աճում է 
դիվանագիտական ​​և տնտեսական տարբեր նախա-
ձեռնությունների միջոցով:

Ընդհանուր առմամբ, Ս. Շոյգուի այցը Հարավա-
յին Կովկաս ընդգծեց Ռուսաստանի շարունակական 
ռազմավարական շահերը և ռազմական ներկա-
յությունը տարածաշրջանում, միաժամանակ անդրա-
դառնալով տարածաշրջանային անվտանգության 
խնդիրների վրա և ամրապնդելով դրա ազդե-
ցությունը զարգացող աշխարհաքաղաքական դինա-
միկայի խորապատկերին: 

1 	 Азербайджан и Израиль вместе устранили Хание: 
утверждает израильский блогер (Видео), https://tolishmedia.
com/2024/08/50680, 02.08.2024.

2	 2020թ. սեպտեմբերին Սպիտակ տան սիզամարգում 
ստորագրված «Աբրահամի համաձայնագիր»-ը առաջին 
անգամ կարգավորեց դիվանագիտական ​​հարաբերությունները 
Իսրայելի և արաբական երկու պետությունների՝ Արաբական 
Միացյալ Էմիրությունների և Բահրեյնի միջև, որոնց օրինակին 
հետևեցին Մարոկկոն և Սուդանը:

Իսմայիլ Հանիա

Հղումներ

Աշխարհաքաղաքական

Հուլիսի 31-ին Թեհրանում ՀԱՄԱՍ շարժման 
քաղբյուրոյի ղեկավար Իսմայիլ Հանիայի սպա

նությունից հետո Մերձավոր Արևելքում սկիզբ առավ 
լարվածության մի նոր ալիք, որի գլխավոր դերա-
կատարները Իսրայելն ու Իրանն են։ Թեև Իսրայելը 
ո́ չ հաստատել, ո́ չ հերքել է իր մասնակցությունը, և՛ 
Իրանը, և՛ ՀԱՄԱՍ-ը վերջինիս սպանության մեջ մե-
ղադրել են Իսրայելին: Այս մեղադրանքը մտավա-
խություն է առաջացրել, որ Իսրայելի և ՀԱՄԱՍ-ի միջև 
հակամարտությունը Գազայի հատվածում կարող է 
վերածվել ավելի լայն պատերազմի՝ պայքարի մեջ 
ներքաշելով տարածաշրջանային այլ խաղացողների:

Այնուամենայնիվ, միջազգային հանրությունը գրեթե 
կասկած չունի, որ Թեհրանի պատասխան հարվածը 
կլինի «ավելի դաժան», քան ապրիլյան հարձակումը, 
որի ժամանակ նա արձակեց ավելի քան 300 անօդա-
չու թռչող սարք և հրթիռ՝ ի պատասխան Սիրիայում 
իրանական դիվանագիտական հաստատության վրա 
Իսրայելի հարձակման։

ԻԻՀ նոր նախագահ Մասուդ Փեզեշքիանը, որի 
երդման արարողությանը մասնակցելու համար էր 
Թեհրան ժամանել Իսմայիլ Հանիան, թվիթերյան իր 
միկրոբլոգում, վերջինիս մահվան վերաբերյալ գրել է. 
«Իրանի և Պաղեստինի երկու հպարտ ժողովուրդնե-
րի միջև կապն ավելի ամուր կլինի, քան նախկինում, 
իսկ դիմադրության ու ճնշվածների պաշտպանության 
ճանապարհը կանցնի ավելի ամուր, քան երբևէ։ Իրա-
նի Իսլամական Հանրապետությունը կպաշտպանի 
իր տարածքային ամբողջականությունն ու պատիվը, 
և կստիպի ահաբեկիչներին զղջալ իրենց վախկոտ 
արարքի համար»1։

Մասուդ Փեզեշքիանի նախընտրական շտաբի լրա
տվության հարցերով խորհրդական Ալիասղար Շաֆի-
յանն էլ հարցազրույցներից մեկում նշել է, որ Թեհրա-
նի վրեժխնդրությունը դժվար թե լինի ապրիլյան մի 
քանի ժամ տևած համազարկի կրկնությունը: Հանիա-
յի սպանությունը «հետախուզության վրա հիմնված 
առաքելություն էր», և «Իրանի պատասխանը կլինի 
նույն բնույթի և նույն մակարդակի»2:

Իրանի արտգործնախարարի պարտականություն
ները կատարող Ալի Բաղերի Քանին օգոստոսի  
13-ին՝ Իսմայիլ Հանիայի հիշատակի արարողության 
ժամանակ ևս մեկ անգամ ընդգծել է, որ խախտվել է 
Իրանի ինքնիշխանությունը, և իրենք անպայման պա-
տասխան կտան սիոնիստական ​​ռեժիմին. «Իսրայելը 
քաղցկեղ է տարածաշրջանում։ Սիոնիստական ​​ռեժի-
մը անկախ սուբյեկտ չէ, այլ տարածաշրջանում ամե-
րիկյան և արևմտյան քաղաքականության շարունա-
կությունը»3։

Թեև ավելի վաղ հաղորդվում էր, որ Իրանը օգոս
տոսի 5-ին, 8-ին և վերջապես 12-ին հարվածներ 
կհասցնի Իսրայելին, սակայն մինչ այժմ ոչինչ տեղի չի 
ունեցել։ Թեհրանն այս պահին միայն խաղում է Թել 
Ավիվի և նրա արևմտյան դաշնակիցների նյարդերի 
վրա՝ կեղծ ահազանգերի օգնությամբ։

Թեհրանն ամենաբարձր մակարդակով պաշտո-
նապես հայտարարել է Հանիայի սպանության վրեժը 
լուծելու մասին և պատրաստվում է դրան, բայց կան 
մի շարք պատճառներ, թե ինչու է Թեհրանը շարունա-
կում հապաղել։

Մասնավորապես, Իսրայելի շուրջ կրիտիկական 
մթնոլորտ ստեղծելով և իր դաշնակիցներին լարված 
պահելով՝ Իրանը ցույց է տալիս, որ ինքը մեծ ուժ է 
Մերձավոր Արևելքի տարածաշրջանում:

Ժամանակ շահելով՝ նա իր դուռը բաց է պահում 
Արևմուտքի հետ բանակցությունների համար։ Վերջին 
շաբաթների ընթացքում Միացյալ Նահանգները խա
ղաղության առաջարկներ է ուղարկել Իրանին, իսկ 
Ֆրանսիայի և Գերմանիայի վարչապետներն ուղիղ հե
ռախոսազրույցներ են ունեցել Իրանի նախագահի հետ՝ 
փորձելով հետ պահել կոշտ պատասխանից: Մեծ Բրի-
տանիայի, Ֆրանսիայի և Գերմանիայի ղեկավարներ 
Սթարմերը, Մակրոնը և Շոլցը կոչ են արել Իրանին ու 
նրա դաշնակիցներին զերծ մնալու գրոհներից, որոնք 
կհանգեցնեն տարածաշրջանային լարվածության 
սրմանը և վտանգի տակ կդնեն հրադադարի և պա-
տանդների ազատման շուրջ գործարք կնքելու հնա-
րավորությունը, հակառակ դեպքում՝ Իրանն ու դաշնա-

Իրան-Իսրայել առճակատումը և տարածաշրջանային 
նոր մարտահրավերները
Նարե Գևորգյան
ԵՊՀ արևելագիտության ֆակուլտետի իրանագիտության ամբիոնի դասախոս

գտնվող իսրայելական բազաներին5, Իսրայելն արգե-
լեց իր զինվորականներին մնալու Ադրբեջանում և 
Վրաստանում՝ Իրանի կողմից հնարավոր հարվածի 
սպառնալիքի պատճառով և նրանց հրամայեց անհա-
պաղ վերադառնալ Իսրայել6։ 

Այս ամենի ֆոնին Իսրայելում հասարակական 
անհանգստությունը հասել է իր պիկին։ Փողոցներն 
օրեցօր ավելի ու ավելի լուռ են դառնում, մարդիկ 
այստեղ չեն քնում Իրանի հարձակման վախից։ Իսրա-
յելում տիրող այս իրավիճակը հիշեցնում է կորոնավի-
րուսի օրերը, երբ մարդիկ փակվել էին իրենց բնակա-
րաններում և վախենում էին դուրս գալ փողոց։ 

Այսպիսով, Մերձավոր արևելքի երկու հսկանե-
րը այսօր լարվածության մեջ են պահել ամբողջ աշ
խարհը։ Իրան-Իսրայել հակամարտության սրումը 
տարածաշրջանային գլխավոր վտանգներից մեկն է, 
որի հետևանքը լայնածավալ պատերազմի սանձազեր
ծումն ու մեծաքանակ մարդկային զոհերն են լինելու։ 
Իրանական կողմի պատասխան հարձակման ուշա-
ցումն ու ամենօրյա սպասումները, որոնք ուղեկցվում 
են վախի մթնոլորտի ծավալմամբ, կարծես յուրօրի-
նակ խաղ լինեն աշխարհի գերտերությունների և, 
մասնավորապես, Իսրայելի նյարդերի հետ։ Ու մինչ 
բոլորն անհամբեր սպասում են Իրանի պատասխան 
վրիժառուական գործողությանը, վերջինս հանգիստ 
ծրագրում է իր հետագա քայլերն ու ևս մեկ անգամ 
ապացուցում, որ շրջափակված լինելով հանդերձ, 
ինքը բավականին հաջող պայքարել և պայքարելու է 
ինչպես տարածաշրջանային, այնպես էլ արտատա-
րածաշրջանային թշնամիների դեմ։  

1.  https://x.com/SharghDaily/status/1818551298016391230 
2	 https://www.washingtonpost.com/world/2024/08/12/iran-israel-

attack-haniyeh-assassination/
3	 https://www.irna.ir/news/85567132/%D8%A8%D8%A7%D9%82

%D8%B1%DB%8C-%D8%B1%DA%98%DB%8C%D9%85-%D8%B5
%D9%87%DB%8C%D9%88%D9%86%DB%8C%D8%B3%D8%AA%
DB%8C-%D8%A7%D9%85%D8%AA%D8%AF%D8%A7%D8%AF-
%D8%B3%DB%8C%D8%A7%D8%B3%D8%AA-%D8%A2%D9%85%D8
%B1%DB%8C%DA%A9%D8%A7-%D9%88-%D8%BA%D8%B1%D8%A8-
%D8%AF%D8%B1-%D9%85%D9%86%D8%B7%D9%82%D-
9%87-%D8%A7%D8%B3%D8%AA 

4	 https://www.mehrnews.com/news/6194236/%DA
%A9%D9%86%D8%B9%D8%A7%D9%86%DB%8C-
%D8%A7%DB%8C%D8%B1%D8%A7%D9%86-%D8%AF%D8%B1-

կիցները պատասխանատվության կենթարկվեն:  
Բնականաբար, դրա դիմաց Թեհրանին որոշակի 
խոստումներ են տրվում։ Սրան ի պատասխան՝ Իրանի 
ԱԳՆ պաշտոնական ներկայացուցիչ Նասեր Քանանին 
հայտարարել է, որ Իրանը որևէ մեկից թույլտվություն 
չի խնդրի սեփական ինքնիշխանությունը պաշտպանե-
լու իրավունքը իրացնելու համար4։

Պատասխան գործողությունների հետաձգման մի-
տումներից է նաև ճնշման գործադրումը Իսրայելի 
վրա: Այնտեղ իշխանության ներսում լարվածությունն 
աճում է, այդ թվում՝ բանակի և իշխանության միջև, 
մեծանում են նաև ընդդիմադիր կուսակցությունների 
ճնշումները։

Պատասխան հարվածը հիմք է հանդիսանում 
ՀԱՄԱՍ-ի և Իսրայելի միջև հրադադարի շուրջ բա-
նակցությունների համար։ Այսինքն՝ Թեհրանը չի 
ցանկանում դառնալ մի երկիր, որը հարվածելով Իս
րայելին՝ խաթարեց խաղաղ բանակցությունները։ 

Ի վերջո, Իրանը, հետաձգելով պատասխան հար
վածները և քաղաքական ու դիվանագիտական ​​ար
շավ իրականացնելով Իսրայելի դեմ, անում է ամեն 
ինչ, որպեսզի հարձակումը չհրահրի Թեհրանի դեմ 
է՛լ ավելի լայնածավալ հարձակում, և մինչ իրանա-
կան դիվանագիտությունն ակտիվորեն աշխատում է, 
պետությունը ժամանակ է շահում, որպեսզի բանակը 
լիակատար պատրաստության գա։ Միևնույն ժամա-
նակ, Իրանի պատասխանը պետք է մանրակրկիտ 
հաշվարկվի, որպեսզի չփակվեն Արևմուտքի հետ բա-
նակցությունների դռները, ինչը կարող է հանգեցնել 
պատժամիջոցների չեղարկման։ Բարեփոխիչ նախա-
գահ Փեզեշքիանը, ամենայն հավանականությամբ, 
փորձելու է նվազեցնել արևմտյան տնտեսական 
պատժամիջոցների հետևանքները և կանխել Իրանի 
հետագա միջազգային մեկուսացումը:

Ամենայն հավանականությամբ, իրանցիները կա-
րող են հետաձգել հարձակումը նույնիսկ այնքան 
ժամանակ, քանի դեռ այդ իրադարձությունները չեն 
մոռացվել։ Որովհետև Իրանի ներկայիս ռազմական 
հնարավորությունների առավելություններից մեկը 
Իսրայելի և տարածաշրջանում նրա դաշնակից ուժե-
րի նկատմամբ անկանխատեսելի լինելն է: Այդ իսկ 
պատճառով, հավանական է, որ Թեհրանը չի օգտա-
գործի պաշտոնապես հայտարարված ժամկետները 
Իսրայելի դեմ հարված հասցնելու ժամանակ։ Այստեղ 
կարևոր է հաշվի առնելը, որ Իրանը կարող է թիրա-
խավորել Իսրայելին տարբեր ձևերով։ Թեհրանն 
ունի վստահված ուժերի ցանց, ներառյալ ՀԱՄԱՍ-ը, 
Հեզբոլլահը և Եմենի հութիները, և դա Իրանին թույլ 
է տալիս հարձակվել Իսրայելի հյուսիսում և Կարմիր 
ծովում գտնվող թիրախների վրա: Ուստի, Իսրայե-
լը պետք է իրանական կողմից առավել լայնածա-
վալ հարձակման պատրաստ լինի։ Միաժամանակ, 
Իսրայելը մտավախություն ունի, որ Իրանը կարող է 
հարձակման թիրախ դարձնել այն երկրները, որտեղ 
ծառայություն են մատուցում սիոնիստական ռեժիմի 
զինվորականները։ Հատկապես այն բանից հետո, երբ 
ԻԻՀ նախագահ Մասուդ Փեզեշքիանն առաջարկեց 
հարվածներ հասցնել Ադրբեջանի տարածքում 

Աշխարհաքաղաքական

Հղումներ



Դրօշակ 
Օգոստոս 202436

կռիւը Ֆրանսիայում 1848-50 թուերին», «Յեղափո-
խութիւն եւ հակայեղափոխութիւն Գերմանիայում» 
եւ ուրիշ գրքոյկներում։ Մի քանի տող էլ, վերջապէս, 
մենք գտնում ենք Մարքսի հնագոյն գործերից մէ-
կում՝ «Die heilige Familie» (Սրբազան ընտանիք) կամ 
«քննական քննադատութեան քննութիւնը» գրքում, որ 
ուղղուած է «Բրունօ Բաուէրի3 եւ ընկերների դէմ» (1):

1847 թուի վերջերում երեւան եկաւ «Մանիֆէստը», 
իսկ դրանից քիչ յետոյ, 1849 թուին Մարքսը գրեց իր 
էապէս նշանաւոր յօդուածը սլաւոնական մանր ազգե-
րի մասին՝ «Der Demokratische Panslavismus» (Դէ-
մոկրատական Համասլաւոնութիւն) վերնագրով (2):

«Յայտնի ռուս փախստական եւ անիշխանական 
վարդապետութեան սիւներից մէկը հանդիսացող յե-
ղափոխական Միխայիլ Բակունինը4 1848 թուին հրա-
տարակել էր մի կոչ, ուղղուած աւստրիական սլաւոնա
կան մանր ազգութիւններին, որոնք կորցրել էին իրենց 
ազգային անկախութիւնը։ Չեխերը, Պալացկու5 առաջ
նորդութեամբ, հրաւիրել էին Սլաւոնական համագու
մար Պրագայում, որին ներկայ էր Բակունինը։ Ի զուր 
նա այդ կոնգրէսում անիշխանական կծու ճառեր էր 
արտասանում եւ բոլոր ժողովականներն ի զուր էին 
ընդունում նրա ամէն մի առաջարկը որոտագին ծափա
հարութիւններով։ Վենգրիան ապստամբուած էր, Վիէն
նայի դեմոկրատիան գլուխ էր բարձրացրել, իսկ սլաւոն 
(խարվատ) Պան6 Ելաչիչն7 օգնում էր Վիէննայի կամա-
րիլլային8, ընդդէմ Կօշուտ Լայոսի9, ընդդէմ գերման դե-
մոկրատիայի, որովհետեւ այդ շարժումն սպառնում էր 
ոչնչացնել խարվատների ինքնավար իշխանութիւնը։ 

Շահերի ու գաղափարների այդ գերագոյն հա-
կասութիւնների խառնուածքում, գերման ազատա-

Գարեգին Խաժակը՝ Կարլ Մարքսի ռասիստական 
հայացքների քննադատ
Կարէն Խանլարեան
Տեխնիկական գիտությունների դոկտոր, պատմական գիտությունների թեկնածու

ՀՅԴ տեսաբան, խմբագիր, հրապարակախօս, 
ուսուցիչ, դպրոցի տնօրէն, Մեծ եղեռնի Նահատակ՝ 
Գարեգին Խաժակն (Չաքալեան - 1867-1915 թթ.) 
իր «Ի՞նչ է ազգութիւնը» աշխատութեան (Կ. Պոլիս, 
1912 թ. եւ Բէյրութ 1974 թ.) երրորդ գլխում, լայն 
քննարկման առարկայ է դարձրել «Կոմունիստական 
մանիֆեստ»-ում, ինչպէս նաեւ Կարլ Մարքսի այլ 
գործերում տեղ գտած գաղափարները՝ «Ազգ» եւ 
«Հայրենիք» հասկացութիւնների հետ կապուած։

Խաժակը սոյն քննարկումների ընդմիջից վեր հա-
նել եւ քննադատել է Մարքսի ներաշխարհի այնպի-
սի ծալքեր, որոնք հազուադէպ են հանդիպում 
մարքսիզմի պաշտօնական գրականութեան մէջ։ 
Գաղափարախօսական եւ տեսաբանական ծալքեր, 
որոնք էապէս յիշեցնում են նացիզմի, անտիսե-
միտիզմի եւ պանթուրքիզմի նման ռասիստական 
սահմռկեցուցիչ մտայնութիւնները։

Գարեգին Խաժակի կրիտիկական դիրքորո-
շումները Մարքսի ռասիստական հայացքների 
հանդէպ խիստ ուշագրաւ են եւ, ինչ խօսք՝ անհուն 
հպարտութեան առիթ, առ այն, որ հայ նահա-
տակ գաղափարախօսը, աւելի քան մէկ դար յա-
ռաջ, ինչպիսի ջանադրութեամբ ծառացել է փոքր 
ազգերի ոչնչացման գաղափարների դէմ, իրա-
կան սոցիալիզմի եւ նրա «գիտական» կոչուած, 
ամբողջատիրութեան վերածուելու ներքին, բնա-
ծին ատակութեամբ օժտուած՝ կեղծ տեսակի միջեւ 
հստակ ջրբաժան անցկացնելով։

Խմբագրական հպանցիկ միջամտութեամբ, 
ահաւասիք ընթերցողի ուշադրութեանը եւ դատո-
ղութեանն ենք յանձնում Գարեգին Խաժակի հեղի-
նակած «Ի՞նչ է ազգութիւնը» աշխատութեան համա-
պատասխան հատուածը.

«...Արդեօք Մարքսի կարծիքով պիտի վերանա՞յ 
ազգութիւնն իբր զարգացման, իբր սոցիալիզմի իրա-
կանանալուն արգելառիթ մի վնասակար երեւոյթ, թէ 
պիտի մնայ իբր «Ein Ideales Gut», իբր` իդէալական 
բարիք։ Սակայն այդ հարցին մենք կարող ենք գտնել 
մի կողմնակի պատասխան, երբ քննենք Մարքսի 
կարծիքը մանր ազգութիւնների եւ նրանց ապագայի 
վերաբերմամբ:

Այդ առիթով մենք կարող ենք գտնել բաւական 
նիւթ Մարքսի1 եւ Էնգելսի2 գործերի հաւաքածուի մէջ, 
որ հրատարակուած է Շտուտգարտում, 1902 թուին, 
«Gessammelte Schriften von K. Marx und Fr. Engels» խո-
րագրով։ Բացի այդ մեզ հետաքրքրող հարցի մասին 
մենք ունենք նաեւ Մարքսի հնագոյն յօդուածներից 
մէկը. «Հրեաների մասին», տպագրուած 1844 թուին, 
Պարիզում, «Deutche-Franzosischen Jahabuchern» 
պարբերական հրատարակութեան մէջ։ Նոյն հարցի 
մասին կան որոշ ակնարկներ նաեւ «Դասակարգային 

յաւակնութիւնները, ինչ էլ որ լինի, կ’ունենային գոնէ 
լուրջ նշանակութիւն... իսկապէս չափազանց հաճելի 
կը լինէր Գերմանացիների եւ Մաջարների դրութիւնը, 
եթէ որ աւստրիական սլաւոնները ձեռք բերէին՝ 
այսպէս կոչուած՝ իրենց «իրաւունքը»։ Սիլեզիայի12 
եւ Աւստրիայի միջեւ չեխօ-մորավեան անկախ պե-
տութիւնը սեպի ձեւով ներս կը մխուէր, իսկ Աւստրիան 
եւ Շտիրան, «Հարաւային Սլաւոնական Հանրապե-
տութեան» շնորհով, կը կտրուէին իրենց բնական 
ելքից, այսինքն՝ Ադրիական եւ Միջերկրական ծո-
վերից, իսկ Արեւելեան Գերմանիան նման կը լինէր 
հացի, կրծոտուած հացի (երեւի մկան կրծոտած հացի 
– ո՜վ սարսափ, ի՜նչ դժբախտութիւն...-ԳԽ)։ Եւ այդ 
ամէնը իբր վարձատրութիւն այն բանի, որ գերմաննե-
րը ջանք գործ դրին քաղաքակրթելու յամառ չեխե-
րին եւ սլովէններին եւ նրանց երկրին ներմուծեցին 
առեւտուր, ճարտարարուեստ, արդիւնատու երկրա-
գործութիւն եւ ուսում» (էջ 253-254): 

«Գերմանները մի խօսքով քաղաքակրթեցին չե-
խերին... Ի հարկէ չի կարելի երեւակայել անգամ, որ 
Մարքսը չգիտէր Բոհէմիայի պատմութիւնը, չգիտէր 
Յոհան Հուսի13 փառաւոր կեանքն ու գործունէութիւնը 
այն ժամանակաշրջանում, երբ գերմանացիները դեռ 
հլու հնազանդ էին կաթոլիկ եկեղեցուն, նրա այլանդակ 
ու անբարոյականացուցիչ ազդեցութեանը։ Պրագայի 
հին համալսարանը, Թաբորիաների շարժումները, 
այն եռուն-զեռուն կեանքն ու յուզումները, որ կազմում 
են բոհէմեան փառապանծ անցեալը, ի՞նչպէս մոռա-
նալ, ի՞նչպէս ուրանալ եւ ենթադրել, որ այդ ազգն 
այլեւս անընդունակ է ինքնուրոյն զարգացման, 
որովհետեւ 12-20 միլիոն թիւ չունի: Ո՛չ, Մարքսն այդ 
ամէնը լաւ գիտէր, բայց կանխակալ կարծիքը սեփա-
կան կառուցուածքը, տնտեսական մատերիալիզմը 
պահանջել էր այդպէս ասել, եթէ ոչ տնտեսական հի-
մունքի եւ իդէոլոգիական վերնաշէնքի միաձոյլ, պարզ 

կաններն ու արմատականները երբեք չէին կարող 
հաշտուել սլաւոն ազգերի ու գործիչների հետ, եթէ 
նոյնիսկ նրանք լինէին ազատական, արմատական 
ընկերվարական եւ անիշխանական. ամենայն ինչ 
որ սլաւոնական էր, ատելի էր գերման ազատամիտ 
գործիչներին։

Այդ պարագաներում լոյս է տեսնում Բակունինի 
կոչը, որի մէջ նա սլաւոնական միութիւնն ու դաշնակ
ցութիւնը հիմնաւորելու համար բերում է բազմաթիւ 
պատճառներ և ապա աւելացնում, որ. «արդարութիւնը, 
մարդասիրութիւնը, ազատութիւնը եւ այլն նոյնպէս 
պահանջում է այդ միութիւնը կամ ֆեդերացիան»: 
Մարքսն անմիջապէս բռնում է այդ «իդէոլոգիական» 
կամ գաղափարախօսական բառերից. ««Արդարու
թիւնը», Մարդասիրութիւնը», «Ազատութիւնը» եւ այլն, 
կարող են հազար անգամ պահանջել այս կամ այն 
բանը. եթէ դա անհնար է, չի իրականանայ եւ չնայե
լով այդ ամէնին, կը մնայ «դատարկ ֆրազ»։ Արդեօք 
Բակունինը յանցա՞նք է համարում Ամերիկայի Միա-
ցեալ Նահանգների մղած այդ նուաճողական պատե-
րազմը, որը թէեւ խիստ հարուած կը հասցնէր «արդա-
րության» ու «մարդասիրութեան» վրայ հաստատուած 
նրա թէորիային, բայց որը մղուեց բացառապէս յօգուտ 
քաղաքակրթութեան։ Մի՞թէ դժբախտութիւն է, որ խլե-
ցին մեքսիքացիներից հրաշալի Կալիֆորնիան, որի 
հետ նրանք չգիտէին թէ ինչ անէին» (3):

«Սքանչելի տրամաբանութիւն մի սոցիալիստի 
կողմից. որովհետեւ մի արդար, մարդասէր, լաւ բան 
դժուար է իրականացնել, ուրեմն պիտի լռել... Այդ 
մեթոտը խիստ ձեռնտու կը լինէր Պլեվէների եւ Հա-
միտների համար: Իսկ յետոյ... Միացեալ Նահանգնե-
րը յարձակուել եւ նուաճել են Մեքսիկայի Հանրապե-
տութիւնից Կալիֆորնիան, եւ Մարքսն արդարացնում 
է այդ յարձակողական պատերազմը, որովհետեւ 
նա մղուած է յանուն քաղաքակրթութեան. կարծես 
աշխարհում որեւէ բռնակալ մղում է որեւէ պատե-
րազմ, առանց այդպիսի որեւէ բարձր սկզբունքով 
դիմակաւորուելու։ Նապոլէոնը գնում էր տիրելու 
Բէրլինն ու Վիէննան յանուն քաղաքակրթութեան, 
Ֆոն Բիւլովը10 Աֆրիկայի Հերերոներին մորթոտել ու 
լլկել էր տալիս նոյնպէս յանուն քաղաքակրթութեան: 
Մի՞թէ «Նովոյէ Վրեմիա»-ն11 նոյն քաղաքակրթութեան 
տեսակէտից չէ պահանջում կոտորել հայերին, հրեա-
ներին, ուսանողներին:

Տրամաբանական այդ «գեղեցիկ» օրինակից մի 
երկու էջ յետոյ՝ նա գրում է. «Մենք կրկնում ենք՝ բացի 
լեհերից, ռուսներից եւ, ծայրայեղ դէպքում, Թուրքիայի 
սլաւոններից, ոչ մի սլաւոն ժողովուրդ ապագայ չունի 
լոկ այն հիման վրայ, ու բոլոր մնացած սլաւոնները 
չունեն պատմական, աշխարհագրական, քաղաքա-
կան եւ ինդուստրիական (արդիւնաբերական - ԿԽ) 
պայմաններ անկախութեան եւ կենսունակութեան 
համար (էջ 251)։

Կրկին երկու էջ յետոյ շարունակում է Մարքսը. 
«Դեռ դրանից աւելին՝ եթէ աւստրիական սլաւոննե-
րը կազմէին մի միաձոյլ կամ կոմպակտ զանգուած, 
ինչպէս Լեհերը, Մաջարները, Իտալացիները, եթէ 
նրանք միասին կազմել կարողանային 12-20 միլիոն 
բնակիչ ունեցող մի պետութիւն, այն ժամանակ նրանց 

եւ արտաքուստ խիստ տրամաբանական տեսութիւնը 
կը խախտուէր։

Մանր ազգութիւնների դէմ ուղղուած կծու արտա-
յայտութիւնների գլուխ գործոցը կազմում են հետեւեալ 
բառերը, որոնք աւելի վայել են մի Բիսմարկի, մի 
Բիւլովի, քան «Գիտական» սոցիալիզմի հիմնադրին. 
«Վերջապէս՝ որտեղ է «յանցանքը», որտեղ է 
անէծքի արժանի քաղաքականութիւնը այն բանում, 
որ գերմանները եւ մաջարները, երբ Եւրոպայում 
խոշոր միապետութիւնները պատմական անհրա-
ժեշտութիւններ էին, միատեղ դարբնեցին այդ բո-
լոր մանրիկ, խեղճուկ, անօգնական ազգակներին 
(Nationchen) մի մեծ պետութեան մէջ եւ այդպիսով 
նրանց ընդունակ դարձրին մասնակցելու պատմա-
կան զարգացման, որից նրանք բոլորովին անմաս 
կը մնային, եթէ որ թողնուած լինէին իրենց գլխի։ Ի 
հարկէ այդպիսի բաները չեն կատարւում առանց բռնի 
կերպով ոտի տակ տալու մի քանի «ազգային քնքոյշ 
ծաղիկներ»»։

«Այդ թունալի արհամարհանքը դէպի մանր ազգե-
րը, այդ «խղճուկ», «անօգնական» ածականները 
Nationchen արհամարհական գոյականի մօտ... Մանը 
ազգեր... 1-12 միլիոն թուով, բոլորը խղճուկ, բոլո-
րը կլանուելու, ձուլուելու դատապարտուած։ Վա՜յ, 
ուրեմն՝ վրացիներին, հայերին, թաթարներին...։ 
Մանր ազգերը, ասում է Մարքսը, առանց Աւստրիա-
յի եւ Հունգարիայի բռնի գրաւման եւ մի խոշոր քա-
ղաքական միութիւն կազմելուն, երբեք չէին կարող 
մասնակից լինել պատմական զարգացման։ Այստեղ 
էլ իր տեսութիւնը, ինչ գնով կ’ուզէ լինի, ապացուցելու 
կիրքը մոլորեցրել է Մարքսին, նրան ստիպել է մոռա-
նալ պատմութիւնը։ 

Կարծես 1300-ական թուերից ինքնուրոյն ազատ, 
սակայն այսօր կուլտուրապէս խիստ բարձր կանգնած 
Զուիցերիան շատ խոշոր պետութիւն է, կարծես նա 
այսօր, դեռ Մարքսի գրելու ժամանակից 60 տարի 
անցած՝ 3 միլիոն ազգաբնակչութիւն չունի։ Իսկ 
ինչ ասել Հոլլանդիայի ազգային սքանչելի եւ հերո-
սութիւններով լի պատմութեան մասին. մի՞թէ Հոլլան
դիան 12 միլիոն կամ աւելի բնակիչ ունի։ Իսկ հարուստ 
Բելժիքան, Դանիան, Շվեդեան, Նորվեգիան... Սրանք 
բոլորն էլ մանր ազգութիւններ են, որոնք, հակառակ 
Մարքսի մարգարէութեան, ինքնուրոյն կեանք ունեն եւ 
մասնակից եղան պատմական զարգացման, հասան 
ամենաբարձր կուլտուրայի, չնայելով որ գերմանները 
կամ մաջարները միատեղ չդարբնեցին այդ փոքրիկ 
ազգութիւններին։ Ընդհակառակը, Իսպանիան եւ 
Աւստրիան որքան ուզեցին ձուլել, կլանել Բելժիքային 
եւ Հոլանդային, չկարողացան, որովհետեւ վերջիններն 
ապստամբութեան ազգային դրօշը պարզեցին:

Իսկ նրա անպատկառ հեգնութիւնն «ազգային 
քնքոյշ ծաղիկների» վերաբերմամբ... դա միանգամայն 
անվայել է Մարքսի նման մի հանճարեղ գիտնականի։

Այդ մասին նա ամիջապէս կցում է հետեւեալը. «Իսկ 
այժմ քաղաքական կենտրոնացումն աւելի անհրաժեշտ 
է դառել՝ ճարտարարուեստի, առեւտրի հաղորդակ
ցութեան ուղիների հսկայական պրոցեսի շնորհով»:

Այս տողերն արդէն պարզում են ամբողջ գաղտնի-
քը։ Քաղաքական կենտրոնացումն անհրաժեշտ է 

ճակատագրօրէն, որովհետեւ տնտեսական կեանքը 
կենտրոնանում է։ Այստեղ արդէն ակներեւ է այն 
խոշոր թիւրիմացութիւնը, որի մէջ պտոյտ է գալիս 
Մարքսը, առանց ըմբռնելու ազգութիւնների հարցը։ 
Նա միանգամայն իրար է խառնում ազգ եւ պետութիւն 
գաղափարները: Նա չի ըմբռնում, որ պետութիւնը 
կարող է մեծանալ, կազմել մի հսկայական ֆեդերա-
տիվ քաղաքական միութիւն, պահպանելով ազգերի 
միանգամայն ինքնուրոյն զարգացումը, նրանց պե-
տական կիսագերիշխան կեանքը (4)։ «Այս բոլորը ցոյց 
են տալիս Մարքսի կոսմոպոլիտիզմը, դրանք ցոյց են 
տալիս, որ Մարքսը չէր ըմբռնում մարդկային ցեղի 
ճակատագրօրէն ազգային ձեւերով զարգացումը, որ 
մարդկութիւնն, իբր մի միաձոյլ ամբողջութիւն, չի կա-
րող գոյութիւն ունենալ։ «Մարդկութիւն» - դա մի վերա-
ցական ըմբռնում է, իսկ ռէալը կամ իրականն ազգն է, 
իր ներքին շերտաւորումներով կամ դասակարգերով 
եւ այդ դասակարգերը կազմող անհատներով։

Մանր ազգերը պիտի ձուլուեն մեծերի մէջ, մեծերն 
էլ պիտի իրար կլանեն։ Կենտրոնանում է տնտե-
սութիւնը, ուրեմն՝ թո՛ղ կենտրոնանան, միաձուլուեն 
մանր ազգութիւնները, հրամայում է Մարքսը։ Իրակա-
նութեան մէջ այդպէս կատարուել է թէ ոչ, այդ ոչինչ։ 
Մարքսի համար անհրաժեշտ է կենտրոնացումը եւ նա 
այդ ակնոցներով է նայում ամէն ինչի վրայ։

Ինչպէս ասացինք, չեխերը 1848-ին յարեցին յե-
ղափոխութեան Պալացկու ղեկավարութեամբ, բայց 
Վինդիշգրեցն14 իր բանակով Պրագայում լինելով, 
յաղթեց ժողովրդական ալիքներին եւ ռէաքսիոնը 
հաստատեց չեխերի երկրում։ Մարքսն, իբր բողոքող, 
յեղափոխական տարր, անշուշտ պիտի համակրէր 
այդ կտրիճ, բայց փոքր ազգին: Սակայն այդպէս չէ. 
Մարքսը հանդիսանում է իբր գերմանացի լիբերալ, 
որ Պան Ելաչիչի, այդ սլաւոն ռէաքսիոների յանցան
քը փաթաթում է բոլորի վզին։ Նրա սեփական տե-
սութիւնը, նրա կուռքը կազմող ցենտրալիզմն (կենտ
րոնացումը) այնքան ուժեղ է եւ հրամայական իր մէջ, 
որ ստիպում է նրան նոյնիսկ գիտնականին միանգա-
մայն անվայել մարգարէութիւն անել. «Բայց ամենից 
աւելի արգահատանքի արժանի են քաջ չեխերը։ Կը 
յաղթեն նրանք, թէ կը յաղթուեն, միեւնոյնն է. նրանք 
պիտի ոչնչանան» (5):

«Չարագուչա՜կ մարգարէութիւն նախ չեխերի հա-
մար, որովհետեւ կարող էին սկզբներում վախենալ, 
կասկածելով, որ Մարքսի նման մի գիտնականի գու
շակութիւնը կարող է իրականանալ։ Եւ ապա աւելի եւս 
չարագուշակ մարգարէութիւն Մարքսի համար, նրա 
սեփական թէորիայի (տեսութեան) համար, որովհետեւ 
ահա արդէն գլորուել, անցել են երկա՜ր ու ձիգ 60 տա-
րիներ եւ այդ չարագուշակ, սեւ մարգարէութիւնը տա-
պալուել, ջարդ ու փշուր է եղել. չեխերը ոչ միայն չեն 
ոչնչացել, չեն կորել իբր ազգ, այլ բոլորովին հակառակ 
երեւոյթ է տեղի ունեցել. նրանք ձեռք են բերել իրենց 
համար որոշ ազգային եւ կուլտուրական ինքնուրոյն գո-
յութեան իրաւունքներ Աւստրիայի պետական կազմում, 
նրանք ստեղծել են ինքնատիպ չեխական կուլտուրա, 
սեփական բարձր գրականութիւն եւ գեղարուեստ։ Մի 
խօսքով՝ նրանք չեն ոչնչանում, այլ ծաղկում, փթթում 
են իբր ազգ, թէեւ 12 միլիոն թիւ չունեն։

«Յեղափոխութիւնը եւ հակայեղափոխութիւնը Գեր
մանիայում» յօդուածի մէջ, Մարքսը հետեւեալ դատա
վճիռն է արձակում չեխերի մասին. «Չեխ ազգութեան 
համար մարտնչող պրոֆէսոր Պալացկին ինքը միայն 
ծպտուած գերմանացի է, որը մինչեւ այժմ էլ չի կարող 
կանոնաւորապէս եւ առանց օտար արտասանութեան՝ 
խօսել չեխերէն։ Բայց, ինչպէս յաճախ լինում է, չեխա-
կան մեռնող ազգութիւնը - մեռնող, այո՛, ինչպէս ցոյց 
են տալիս վերջին 4 դարերի բոլոր յայտնի փաստերը, 
- 1848 թուին արեց վերջին ճիգը, որի անյաջողութիւնը 
պիտի ապացուցանէ, որ Բոհեմիան կարող է գոյութիւն 
ունենալ միմիայն իբր բաղադրիչ մաս Գերմանիայի, 
թէ եւ նոյնիսկ նրա բնակիչները շարունակէին էլի մի 
քանի դար խօսել ոչ գերմաներէն, այլ չեխերէն»։

Կրկնում ենք՝ չի կարելի ենթադրել, ու Մարքսն այդ
քան թոյլ լինէր ընդհանուր պատմութեան մէջ, դա իր 
դաւանանքն է, որ կուրացրել է նրան։

Կարլ Կաուցկին15, այդ եւ միւս յօդուածների տպա
գրութեան յառաջաբանում յատկապէս խօսում է չե-
խերի առթիւ եւ խոստովանում է Մարքսի արած սխա-
լը. նա ընդունում է, որ չեխերն ունեն կուլտուրական 
ազգի բոլոր յատկութիւնները: Եւ ինչպէս չխոստովա-
նէր, երբ կեանքի դասը տուել էր արեւի լոյսի նման 
պարզ ու փայլուն փաստեր: 

Առաջ բերած կտորի մէջ ամենից հետաքրքրական 
մասը կազմում են հետեւեալ բառերը. «Թէեւ նոյնիսկ 
նրա բնակիչները շարունակէին էլի մի քանի դար խօ-
սել ոչ գերմաներէն, այլ չեխերէն»... Պէ՞տք է արդեօք 
բացատրել այդ պարզ ու մեկնելու անկարօտ խօսքե-
րը. պէ՞տք է ասել, որ դրանք Մարքսի «խորհուրդ խո-
րինն» են, նրա համոզումը, որ չեխերը պիտի վերջ ի 
վերջոյ գերմաներէն խօսեն, որ բոլոր մանր ազգերը 
պիտի կլանուեն, ձուլուեն խոշոր ազգերի մէջ, պիտի 
կենտրոնանան։ Չարդարացա՛ւ այդ գուշակութիւնը չե-
խերի վերաբերմամբ։

Դաժան է իրականութիւնը. նա յաճախ է փշրել եւ 
դեռ փշրում է սխալ տեսութիւններն հաւատալիքների 
(դոգմ) սիրուն, միաձոյլ կառուցուածքները։

Նոյն գրքի մի այլ յօդուածում, «Ungarn-Վէնգրիա» 
վերնագրով, Մարքսը հետեւեալն է գրում. «Ֆրանսա-
կան պրոլետարիատի առաջին ապստամբութեան 
հետ միասին աւստրիական գերմանները եւ մաջար
ներն ազատ կը լինեն եւ արիւնալի վրէժ կը լուծեն 
սլաւոն բարբարոսներից։ Ընդհանուր պատերազմը, 
որ այն ժամանակ տեղի կ’ունենայ, տաշեղի նման 
ջարդ ու փշուր կ’անէ այդ սլաւոնական միութիւնը եւ 
կ’ոչնչացնէ այդ բոլոր մանրիկ, եզագլուխ (stierkopfigen) 
ազգերը, մինչեւ իսկ նրանց անունները։ Մօտակայ 
համաշխարհային պատերազմը կը ստիպէ ոչնչանալ 
ոչ միայն ռէակցիոն դասակարգերն ու դինաստինե-
րը (թագաւորող տուն), այլեւ նա կ’աւլէ երկրի երեսից 
ամբողջ ռէակցիոն ազգերը» (6):

«Եզագլուխ ազգեր» - ահա մի նոր հայհոյանք, 
ուղղուած մանր ազգութիւնների հասցէին։ Այդ հայհո-
յանքը գալիս է ցոյց տալու, թէ ինչպիսի թոյն կար 
Մարքսի սրտում կուտակուած՝ ընդդէմ մանր ազգերի։ 
Նա ուզում էր, հոգով սրտով տենչում, որ այդ բոլոր 
մանր ազգերը ձուլուեն, կլանուեն, որպէսզի իր թէո-
րին (տեսութիւն) արդարանայ եւ ինքը գոչէ. «Պրոլե-
տարներ բոլոր երկրների միացէք»։ Այդ ֆրազում էլ 

աչքի է զարնում մի բան. ինչպէս Մարքսը չէր ըմբռնել 
ազգ եւ ազգային ու միջազգային շարժումները։ Նա 
կոչ է անում պրոլետարներին aller Lander (բոլոր 
երկրների) եւ ոչ՝ բոլոր ազգերի։ Նա խօսում էր մանր 
ազգութիւնների մասին, արհամարհում, ծաղրում, 
նրանց ոչնչացումը գուշակում, առանց նոյնիսկ հե-
ռաւոր կերպով ըմբռնելու այդ հսկայական պրոբլեմը, 
ազգային ահաւոր խնդիրը։

Այդ բոլորն առաջ բերելով, Դ. Պասմանիկը16, հրեայ 
սիոնիստ, բայց շնորհալի գրող, նկատում է. «Չենք 
խօսում այն մասին, որ այդ բոլոր մարգարէութիւննե-
րը չիրականացան, բայց մենք կ’ուզենք մատնացոյց 
լինել Մարքսի իսկապէս հանճարեղ գիւտի վրայ՝ 
«ռէակցիոն ժողովուրդներ»։ Իսկ այսօր դուրս է գալիս, 
որ այդ ռէակցիոն ժողովուրդներն ունեն մարքսիստ 
պրոլետարիատ» (7):

«Եւ` իսկապէս, ի՞նչ է նշանակում ռէակցիոն ժողո-
վուրդ, ռէակցիոն ազգ: Եթէ մի ժողովուրդ յետամնաց 
է, դա դեռ չէ նշանակում, որ նա ռէակցիոն է, յետադի-
մական։ Նա յետամնաց է, բայց, նրա մէջ անշուշտ կը 
լինեն որոշ դասակարգեր ու որոշ կուսակցութիւններ, 
որոնց ձգտումները կը լինեն յառաջադիմական։ Ճշմա-
րիտ է, օրինակ, Թիւրքիայում մի յառաջադիմական 
կուսակցութիւն կարող է դնել այնպիսի պահանջներ, 
որոնք Անգլիայում նման են պահպանողականների, 
կամ նոյնիսկ յետադէմների։ Սակայն դա չէ խանգա-
րում այդ կուսակցութիւնն անուանել յառաջդիմա-
կան՝ ի հարկէ Թիւրքիայի համար։ Յառաջդիմական 
բառերը պարունակում են իրենց մէջ յարաբերական 
իմաստ՝ համաձայն տեղի ու ժամանակի։

Եթէ որեւէ սլաւոնական մանր ազգութիւն չէ մաս
նակցել 1848-ի յեղափոխութեանն Աւստրիայում, դա 
երբեք չի կարող հիմք ծառայել մի գիտնականի՝ անուա-
նելու այդ ժողովուրդը ռէակցիոն, յետադէմ: Ի՞նչ կը 
հրամայէիք սլովակներին, օրինակ, ոտով-գլխով կլա-
նուէին այդ յեղափոխութիւնով եւ իրենց ազգութեան 
անդամների 3/4 մասը գնդակի բաժին անել տային, 
կոտորել տային, չքանային աշխարհի երեսից իբր 
ազգ, որպէսզի Մարքսը բարեհաճէր կոչել նրանց յա-
ռաջադէմ ժողովուրդ եւ ոչ ռէակցիոն։ Կ’ուզէի՞ք, որ 
1905-06 թուերին Մոսկուայում եւ Կովկասում հրատա-
րակուած սոցիալ-դեմոկրատական անզէն «զինուած 
ապստամբութեան» ժամանակ հայերը յիմարանային 
եւ ոտով-գլխով խրուէին այդ ապստամբութեան մէջ, 
մատնելով ջարդի երկիւղին հայերի առնուազը կէսը... 
Ո՛չ, ես ցանկանում եմ ազատ Ռուսաստան, ազատ ու 
երջանիկ Թիւրքիա, միայն մի պայմանով, որ ես էլ, 
իբր հայ ազգ, պաշտպանեմ իմ օրգանական ազգային 
ամբողջութիւնը եւ օգտուեմ այն բոլոր բարիքներից, 
որ տալիս է ապակենտրոն իրաւական պետութիւնը, 
որ այնուհետեւ ես էլ իմ ազգի ներսում, խաղաղ ու 
հանգիստ, կազմակերպեմ դասակարգային կռիւը յա-
նուն ապագայ հաւասարասէր կարգերի։

Մի անհատ իրաւունք ունի եւ նոյնիսկ պարտաւոր է 
զոհաբերել իր եսն ամբողջութեան բարօրութեան հա-
մար, իսկ մի հաւաքական ամբողջութիւն, մի առողջ 
ազգութիւն ողջակիզել, որպէսզի միւս ազգութիւնները 
լաւ ապրեն՝ դա ոճիր է մարդկութեան դէմ։

Չկան ռէակցիոն ազգեր կամ ժողովուրդներ, այլ 
կան միայն ռէակցիոն անհատներ եւ դասակարգեր։

Վերեւում բերուած բոլոր փաստերը ցոյց են տա-
լիս, թէ ինչպիսի թունաւոր ատելութիւն է տածում Կ. 
Մարքսը դէպի սլաւոնական մանր ազգերը։ Թերեւս 
գտնուին մարդիկ, որոնք կարծեն թէ Մարքսը դէմ է 
ոչ բոլոր մանր ազգերին, այլ սլաւոնական մանր ժո-
ղովուրդներին, համարելով դրանց ռէակցիոն, յետա-
դիմական եւ այլն։ Բերենք այժմ մի երկու օրինակ էլ 
այն ատելութեան, որ նա ցոյց է տալիս, օրինակ, դէպի 
դանիացիները, Սկանդինավիայի բնակիչները։

Մէրինգը17 բերում է Մարքսի հետեւեալ խօuքե-
րը, որոնք վերաբերում են 1860-ական թուերին, երբ 
Բիսմարկը վերակազմելով երիտասարդ Պրուսիայի 
բանակները, պատրուակներ էր որոնում Դանիայի 
ձեռքից խլելու Շլեզվիգ եւ Հօլշտայն նահանգները, 
եւ երբ ծնունդով դանիացի Մոլտկէն18 իր առաջին զի-
նուորական քաջագործութիւնը բանեցնում էր իր սե-
փական հայրենիքի դէմ, լինելով պրուսական բանա-
կում իբր հրամանատար։ 

«Սկանդինաւիզմը կայանում է նրանում,- գրել է 
Մարքսը,- որ այդ երկրի ժողովուրդը ոգեւորւում է 
դաժան, ծովահինական, կեղտոտ, հին հիւսիսային 
նացիոնալիզմով, այն խոր ծածկամտութեամբ, որն 
իր վարմունքով, այսինքն՝ կոպտութիւն անելով դէպի 
կանայք, լինելով մշտապէս հարբած վիճակում եւ 
ցոյց տալով արիւնարբու կատաղութիւն, որին յաճախ 
փոխարինում է լալկան սենտիմենտալիզմը... Պատե-
րազմը Դանիայի դէմ՝ իսկապէս յեղափոխական պա-
տերազմ է» (8):

«Գերմանիան լաւ է անում, որ ճնշում է Դանիա-
յին։ Դանիացիներն ու սկանդինաւցիներն հասարակ, 
թթու նացիոնալիստներ են։ Գերմանիան պարտաւոր 
է կլանել նրանց, եւ լաւ է անում, որ նուաճողական 
պատերազմ է յայտարարել... Այդ ամբողջ քաղուածքն 
այնպիսի փառահեղ մտքեր է պարունակում իր մէջ, 
որ ամէն մի գերմանացի շովինիստ ուրախութեամբ 
կը ստորագրէ նրանց տակը։

Քննենք այժմ Մարքսի վերաբերմունքը դէպի իր 
սեփական ազգութիւնը, դէպի հրէաները, թէեւ ըստ 
պրոֆ. Մասարիկի19 վկայութեան, Մարքսը մկրտուած 
հրէայի սերունդ է» (9):

«Հրէական հարցի մասին Մարքսը գրել է երեք 
անգամ. առաջինը 1844-ին «Հրէական Հարցի առի-
թով» յօդուածում, «Deutsche-Franz. Jahrbucher» թեր
թում, երկրորդը, «Սրբազան ընտանիք» գրքում 
(1845-ին) ուղղուած Հեգելի մի ուրիշ աշակերտի 
Բրունօ Բաուէրի դէմ, իսկ երրորդը «Նոր-հռենոսեան 
թերթում» 1848-1849 թուերին:

«Հրէական հարցի առիթով» յօդուածը Մարքսի 
հնագոյն աշխատութիւններից մէկն է, որի մէջ փայլում 
է նրա գրելու կտրուկ, յանդուգն եւ ինքնատիպ ձեւը։ 
Դրանից զատ՝ նրանում փայլում է Հեգելի աշակերտն 
իր «հակադրութիւնների» պսպղուն բայց կեղծ տրա-
մաբանութիւնով։

Բրունօ Բաուէրը Հրէական հարցը համարում 
էր ամբողջապէս աստուածաբանական հարց: Նա 
պնդում էր, որ պետութիւնը կրօն չպիտի ունենայ։ Նա 
պիտի լինի բացարձակ անկրօն. այն ժամանակ նրա 
հպատակների քրիստոնեայ կամ մովսիսական լինելը 
նրա համար կը լինի բացարձակ անտարբեր, եւ հրէան 
ու քրիստոնեան կը հաւասարուեն օրէնքի առջեւ։

Մարքսը, քննադատելով Բաուէրին, ասում է, որ 
Բաուէրը կռւում է քրիստոնեայ պետութեան, այսինքն՝ 
առհասարակ, կրօն ունեցող պետութեան դէմ, այն 
ինչ պէտք է կռուել առհասարակ պետութեան դէմ, 
որովհետեւ ներկայ պետութիւնը դասակարգային տի-
րապետութեան եւ կեղեքման գործիք է։ Ճիշդ այսպէս 
էլ, կռուելով կրօնի ազատութեան համար, դուք չէք 
վերացնի հրէայի եւ քրիստոնեայի կրօնների տարբե-
րութիւնը. պէտք է կռուել իր, այսինքն կրօնի դէմ, իբր 
այդպիսին, որպէս զի նա խանգարիչ տարր չհանդի-
սանայ հասարակութեան համար։

Մարքսը բոլորովին համակարծիք չէ Բ. Բաուէրի 
հետ, որ հրէական հարցը կրօնական հարց է։ Այստեղ 
էլ, իբր միակողմանի տնտեսական մատերիալիստ, 
Մարքսն առաջ է մղում իր սիրասուն զաւակը, իր 
թէորին։ Նա Հրէական հարցն ըմբռնում է համարեա՛ 
թէ անտիսեմիտների, հրէակերների նման։ Հրէա-
կան հարցը կարծես նրա համար էլ, ինչպէս երբեմն 
դոկտոր Լիւըգէրի20 համար Վիէննայում, կապիտա-
լիզմի կամ աւելի շուտ վաշխառուների հարց է:

«Ինչն է հրէութեան աշխարհական հիմունքը,- 
հարցնում է Մարքսը։- Գործնական կարիքը՝ էգօիզմը։ 
Ո՞րն է հրէայի աշխարհական պաշտամունքը՝ սպե-
կուլացիան (կեղեքումը): Ո՞րն է նրա աշխարհային 
աստուածը՝ փողը»։ «Ուրեմն,- եզրակացնում է նա,- 
Ազատուել սպեկուլյացիայից եւ փողից, այսինքն 
գործնական, իրական հրէութիւնից՝ կը լինէր ինքնա-
զատագրում մեր ժամանակի համար»։

Դրա համար ի՞նչ պիտի անել։ Պէտք է ստեղծել 
այնպիսի հասարակական կազմ, ասում է Մարքսը, որի 
մէջ հնարաւոր չլինի ոչ կեղեքում, ոչ էլ դրամ (ուրեմն՝ 
սոցիալիստական կազմ), եւ այն ժամանակ հրէայի 
գոյութիւնն անհնար կը լինի, որովհետեւ այդպիսի 
կազմում հրէայի կրօնական գիտակցութիւնն ու համո-
զումներն օդը կը ցնդին։ Թէ հրէան, թէ քրիստոնեան,- 
ասում է Մարքսը,- պատմականօրէն սերուած էակներ 
են։ Սակայն. «Հրէաներն ազատագրւում են այն չա-
փով, ինչ չափով որ քրիստոնեաները հրէանում են», 
այսինքն դառնում են նրանց նման սպեկուլյանտ (կե-
ղեքող) դրամապաշտ եւ էգօիստ։ «Բուրժուական հա-
սարակութիւնն իր խորքերից մշտապէս արտադրում է 
հրէաներ», այսինքն կեղեքիչներ, սպեկուլյանտներ ու 
դրամապաշտներ: «Ո՞րն է ինքնըստինքեան հրէական 
կրօնի հիմքը։ Գործնական կարիքը՝ էգօիզմը»։

«Այդ պատճառով հրէաների միաստուածութիւնը էա-
պէս բազմաթիւ կարիքների բազմաստուածութիւնն է, 
որը նոյնիսկ ուրացութիւնը դարձնում է աստուածային 
օրէնքի առարկայ: Բայց գործնական կարիքը, էգօիզմը, 
բուրժուական հասարակութեան սկզբունքն երեւան են 
գալիս մաքուր ձեւով՝ իբր սկզբունք, երբ բուրժուական 
հասարակութիւնը լիապէս զարգացնում է իր միջից 
քաղաքական պետութիւն։ Իսկ գործնական պահանջի 
եւ էգօիզմի աստուածը դրամն է։ «Դրամն Իսրայէլի 
խանդոտ աստուածն է, որի առջեւ չի դիմանայ ոչ մի այլ 
աստուածութիւն։ Դրամն ստորացնում է մարդու բոլոր 
աստուածներին, դարձնելով նրանց ապրանք»:

Մարքսի կարծիքով՝ հրէան ազգութիւն չունի։ Նրա 
ազգութիւնը վաճառականի, ընդհանրապէս դրամ 
ունեցող մարդու ազգութիւնն է։ Հրէաների օրէնքը, 
որ ոտի տակ հող չունի, եւ մանաւանդ Թալմուտը, ոչ 

այլ ինչ է, եթէ ոչ կրօնական ծաղրանկար ոտի տակ 
հող չունեցող բարոյականութեան եւ իրաւունքի, զուտ 
ձեւական ծիսականութիւն, որով զգեստաւորում է իրեն 
էգօիզմի աշխարհը։ Հրէական թալմուտականութիւնն 
ընդհանուր էգօիզմի ճիզուիտականութիւնն է: Ճարպի-
կօրէն զանց առնել օրէնքը - ահա այդ աշխարհի 
կարեւորագոյն վարդապետութիւնը: Հրէութիւնն 
իբր կրօն, այլեւս չի կարող զարգանալ, որովհետեւ 
գործնական պահանջի աշխարհայեացքի կատարե-
լութիւնը տնտեսականումը չէ, այլ գործնականում. 
նրա իմաստութիւնն իսկ գործնական է: Հրէութիւնը 
չի կարող ստեղծել նոր աշխարհ, որովհետեւ էգօիզմի 
գիտակցութիւնը կրաւորական է ինքնըստինքեան, 
նա ընդլայնւում է միայն սոցիալիստական յարաբե-
րութիւնների զարգացման հետ միատեղ։

Հրէութիւնն իր զարգացման գագաթնակէտին հա-
սել է բուրժուական հասարակութեան կատարելա-
գործութեան ժամանակ եւ այն էլ միմիայն քրիստո-
նէական աշխարհում։ Քրիստոնէութիւնը մարդու 
բոլոր ազգային, բնական բարոյական եւ թէորիական 
յարաբերութիւնները դարձնում է արտաքին: Միայն 
քրիստոնէութեան ժամանակ բուրժուական հասա-
րակութիւնը կարող է լիապէս բաժանուել պետա-
կան կեանքից, ազատուել մարդկային բոլոր կապե-
րից եւ նրանց տեղ դնել էգօիստական պահանջներ, 
մարդկային աշխարհը բաժանել ատոմների, իրար 
թշնամօրէն հակադիր անհատների։

Քրիստոնէութիւնն առաջացել է մովսիսականու
թիւնից եւ նորից այժմ ձուլուել է նրա հետ։ Սկզբից ի 
վեր՝ քրիստոնեան թէորետիք հրէա էր։ Այդ պատճա-
ռով էլ հրէան գործնական քրիստոնեայ է. «Եւ գործնա-
կան քրիստոնեան նորից դարձաւ հրէա», ի հարկէ 
կապիտալիստական սոցիալական կարգերի շնորհով։

«Քրիստոնէութիւնը հրէութեան բարձրագոյն միտքն 
է, իսկ հրէութիւնը քրիստոնէութեան ստոր ուտիլիտար 
(օգտասէր) գործադրութիւնն է»:

Քրիստոնէութեան առաքինութեան էգօիզմը, որ 
ծարաւի է յաւիտենական ողորմութեանը, իր գործնա-
կան վերջաւորուած ձեւով դառնում է հրէական ֆի-
զիքական էգօիզմ. երկնային կարիքը դառնում է 
երկրային, սուբեկտիվիզմը (ներաշխարհ) դառնում 
էգօիզմ (եսասիրութիւն): Հրէայի յամառութիւնը եւ դի-
մացկունութիւնը բացատրւում է ոչ թէ կրօնով, այլ նրա 
կրօնի մարդկային հիմքով։ Հրէայի կրօնը գործնա-
կան կարիքի իդէալական արտացոլացումն է: Եւ 
որովհետեւ հրէայի իսկական էութիւնը իրականացել է 
բուրժուական հասարակութեան մէջ, այդ պատճառով 
էլ այդ հասարակութիւնը չի կարող համոզել հրէային, 
որ նա էապէս կրօնական էակ չէ։

«Երբ հասարակութեանը կը յաջողուի ոչնչացնել 
հրէայի գործնական էութիւնը, շահագործութիւնը եւ 
նրա նախադրեալները, այն ժամանակ հրէան այլեւս 
անհնար կը լինի, որովհետեւ հրէութեան սուբեկտիվ 
հիմքը՝ գործնական պահանջը կը մարդկայնանայ, 
որովհետեւ կը վերանայ ընդհարումը մարդու անհա-
տական, զգայական գոյութեան եւ նրա տեսակի կամ 
սեռի գոյութեան միջեւ»:

«Հրէայի հասարակական ազատագրումը միաժա-
մանակ հասարակութեան ազատագրումն է հրէու
թիւնից» (10): 

Մարքսն այնպէս է ներկայացնում հրէութիւնն, ինչ
պէս Վիէննայի դոկտոր Լիւըգերը կամ ինչպէս Կրու
շեւանը21 եւ Պուրիշկեւիչը22 Ռուսաստանում. իբր թէ 
հրէութեանը յատուկ է կեղեքումն ու շահագործումը 
այն աստիճանի, որ նրա կրօնի էութիւնն անգամ 
գործնական էգօիզմ է: Մի՞թէ նոյն գործնական էգօիզմը 
չէ նաեւ Մահմետի կրօնի, քրիստոնէութեան, բուդ
դայականութեան եւ, կարելի է վստահօրէն պնդել, 
բոլոր կրօնների հիմքերը։ Կրօնը վերուստ տրուած չէ, 
այլ ծնունդ կեանքի պահանջների, մի տեսակ միջոց 
գործնականում կեանքի կռիւը մղելու գերբնական 
զօրութիւնների օժանդակութեամբ։ Հրէութիւնը, այն 
էլ հրէութեան մի չնչին մասը, կապիտալի ներկայա-
ցուցիչները իրենց բնաւորութեան այդ վատ գծերն 
ստացել են՝ շնորհիւ իրենց կրած երկհազարամեայ 
դեգերումների, տառապանքների, լլկանքների ու հա-
լածանքների:

Վերջապէս զուտ անտիսեմիտական է Մարքսի այն 
դիրքը, որ բռնել է նա դէպի հրէաները, որովհետեւ 
ամէն տեղ հրէայ ասելով, նա ըմբռնում է լոկ շահա-
գործութեամբ պարապող, նրա համար կարծես գո-
յութիւն չունի հրէայ բանուոր, հրէայ արհեստաւոր, 
որոնք այսօր համաշխարհային պրոլետարիատի 
շարքերում հսկայական դեր են կատարում եւ համա-
րեա՛ ամէն տեղ առաջին դիրքերում են կանգնած։

Ի հարկէ՝ մենք չենք կասկածում, որ Մարքսն իր հա-
մոզումներով անտիսեմիտ էր. նա, իբրեւ սոցիալիստ, 
չէր կարող անտիսեմիտ լինել։ Սակայն նրա թէորին՝ 
տնտեսական մատերիալիզմը եւ նրա ցենտրալիզմն 
ստիպել են նրան ընկնել նոյն սխալ, նոյն կեղծ տեսա-
կէտի վրայ, որի վրայ կանգնած են անտիսեմիտները, 
ի հարկէ բոլորովին այլ դրդապատճառներից ստի-
պուած։

Բացի այդ Հեգելեան դպրոցի ամենափայլուն ներ
կայացուցիչներից մէկը՝ Լիւդվիգ Ֆոյերբախը23, որի 
ազդեցութիւնը չափազանց զօրեղ էր Մարքսի եւ 
Էնգելսի սկզբնական գործունէութեան, կամ աւելի 
ստոյգ է ասել, նրանց զարգացման ու բնութագծե-
րի կազմակերպութեան վրայ, նոյնպէս զբաղուել է 
Հրէական հարցով եւ տուել է հրէաների նոյնատե-
սակ նկարագիր, միայն աստուածաբանական բացա
տրութիւններով։ Մարքսն իր ուսուցչի նկարագրական 
եւ գործնական մասերը վերցրել եւ ապա Հեգելի24 
փայլուն, բայց տրամաբանօրէն կասկածելի «հակա
դրութիւն»-ներով համեմել ու կազմել է իր յօդուածը 
«Հրէաների մասին»:

«Մարքսի բացատրութիւնները փայլուն են, բայց 
համոզեցուցիչ չեն,- իրաւացի կերպով նկատում է 
պրոֆ. Մասարիկը։- Իսկապէս ասած, նրանք շատ 
աւելի ճարպիկ են, քան այդ վայել էր մի այդպիսի կա-
րեւոր հարցի էապէս լուրջ քննութեանը» (11):

«Հրէութեան մէջ Մարքսը տեսնում է միմիայն կա-
պիտալիզմի, շահագործման խնդիր: Հրէութեանը 
կապող միակ տարրը կրօնն է, նրա էգոիստ կրօնն 
իր «ակն ընդ ական»-ով։ Նա բացարձակ մերժում է 
հրէութեան մէջ ազգային որեւէ կապ: Ճշմարիտ է, 
հրէութիւնը կորցրել է իր մայրենի լեզուն, բայց ինչպէս 
արդէն ապացուցել ենք, միայն լեզուով չի սահմա-
նափակւում ազգութիւնը։ Կան եւ այլ որոշիչ պարա-
գաներ, որոնց մէջ «ազգային ոգին» առաջնակարգ 

տեղ է բռնում։ Իսկ այդ միատեսակ ազգային ոգին 
հարստօրէն կայ, գոյութիւն ունի հրէութեան մէջ։ Բո-
լոր հրէաները գիտակցում են, որ իրենք մի ազգ են, 
թէեւ ցրուած ու յարահալած։ Հրէութիւնն ամէն տեղ 
ունի մի այնպիսի ցայտուն ազգային բնոյթ, որը չնկա-
տել՝ դիտող մարդու համար անհնար է: Իսկ նրանց 
գրեթէ երկհազարամեայ տառապանքներով հիւսուած 
անցեալը... Իսկ ներկայ տառապանքների ու արցունքի 
ծովը, որի մէջ միւս բոլոր ազգութիւնները թերեւս վա-
ղուց խեղդուած կը լինէին...։

Մարքսը յատկապէս դէմ չէ հրէութեան, այլ, դէմ լի-
նելով առհասարակ բոլոր մանր ազգութիւններին, նա 
կողմնակից է հանդիսանում նաեւ հրէաների ձուլման։ 
Եւ այդ իր կանխակալ տեսական համոզումը նա հա-
մեմում է այնպիսի սրամիտ մտքերով, ինչպէս այն, որ 
քրիստոնէութիւնն արտադրում է իր սեփական հրէա-
ները, այսինքն իր շահագործիչները։

Մինչեւ օրս էլ Կ. Կաուցկին, Մարքսի այդ տաղան
դաւոր աշակերտը, հրէութիւնը համարում է ոչ թէ 
ազգային մի միութիւն, այլ լոկ կրօնական համայնք, 
որի միակ կապը կրօնն է՝ յուդաիզմը կամ մովսիսակա-
նութիւնը։ Այն ինչ մկրտուած կամ քրիստոնէութիւնը 
ընդունած հրէան բացարձակ ոչնչով չի տարբերւում 
մովսիսական հրէայից ազգային բնոյթի տեսակէ-
տից։ Այդ համոզումը հեգելեան դպրոցի՝ Ֆոյերբախի, 
Բրունօ Բաուէրի եւ Մարքսի թողած պատմական ժա-
ռանգութիւններից մէկն է, աւելի շուտ մի նախապա-
շարում, քան մի համոզում։

Սլաւոնական, սկանդինաւեան եւ հրէական ազգու
թիւնների մասին Մարքսի գրութիւններից բերած 
կտորները լիապէս բաւական են ցոյց տալու Մարքսի 
թշնամական տրամադրութիւնը դէպի մանը ազգե-
րը։ Այդ կտորներից պարզ երեւում է նրա կարծիքը, 
նրա երկրպագութեան առարկան՝ կենտրոնացումը։ 
Մանր ազգութիւնները դատապարտուած են մեռնե-
լու. նրանք պիտի ձուլուեն խոշոր ազգութիւննե-
րի մէջ. մարդկութիւնը, տնտեսական պայմանների 
կենտրոնացման հետ միասին պիտի կենտրոնանայ 
աստիճանաբար. մանր ազգերը, ձուլուելով, պիտի 
կազմեն աւելի եւ աւելի խոշոր ազգեր եւ երեւի այդ 
պրոցեսի տրամաբանական ելքը լինելու է ամբողջ 
մարդկութեան մէկ հօտ եւ մէկ հովիւ դառնալը։

Այսպէս ուրեմն՝ «Մանիֆէստից» մեր բերած յայտնի 
կտորի բոլոր մթութիւնները պարզուեցին։ Մարքսը դէմ 
է հայրենիքի գաղափարին. մանրիկ, ջոկ-ջոկ հայրե-
նիքներ չպիտի գոյութիւն ունենան, որովհետեւ նրանք 
վնասակար են իբր ներկայ բուրժուական պետական 
միութիւններ, որքան նրանք արագ չքանան, այնքան 
աւելի կ’արագանայ մասնաւոր սեփականութեան 
վերացումը, որովհետեւ ներկայի պետութիւննե-
րը մասնաւոր սեփականութեան ժանդարմներն են։ 
Այստեղ էլ աշկարայ է Մարքսի սխալը. նրա համար 
պետութիւնը, պետական տերիտորիան իր սահմաննե-
րով, իր սահմանային բերդերով, իր զօրքերով, իր 
մաքսատներով և ամբողջ վոհմակ պաշտօնեանե-
րով՝ նոյնն է ինչ որ հայրենիքը, ազգ կոչուած՝ մի մեծ 
մարդկային համախմբման բնակավայրը։ Եւ նա դէմ 
է այդ հայրենիքին, որովհետեւ բանուորն այնտեղ սե-
փականութիւն չունի։ Հայրենիքները (ի հարկէ Մարքսի 

հասկացած հայրենիքները) հանդիսանում են խոշոր 
խոչընդոտներ սոցիալիզմի իրականացման։ Ուրեմն՝ 
պիտի տապալին այդ հայրենիքները։

Նա դէմ է եւ ազգութեան գաղափարին։ Ազգութիւնը 
եւս դէմ է տնտեսական կեանքի կենտրոնացմանը։ 
Նա, առհասարակ, ապակենտրոնացնում է մարդ
կութիւնը եւ ոչ նպաստում նրա ամբողջութեանը։ Ինչ 
էլ որ լինի, օր աւուր կենտրոնացող տնտեսական 
յարաբերութիւնները հրամայօրէն կենտրոնացնում 
են ազգերին, նրանց միաձուլում, մի ամբողջութիւն 
կազմում. ստիպում նրանց իրար խառնելու, մէկ հօտ 
եւ մէկ հովիւ կազմելու: Սոցիալիզմի արագ իրակա-
նացման տեսակէտից, ուրեմն, անհրաժեշտ է մանր 
ազգութիւնների ձուլումը կամ, ինչպէս ասում են, ասի-
միլիզացիան։ Բանուորութիւնը, ինչ վերաբերում է 
մանր ազգութիւններին, պիտի տրամաբանօրէն լինի 
ապազգային, եթէ ոչ, նա չի կարող ընդունել ուսուցչի 
տածած քէնն ու արհամարհանքը դէպի մանր ազգե-
րին։ Տրամաբանօրէն մտածելով, պիտի ասենք, որ 
վերջ ի վերջոյ, խոշոր ազգերի պրոլետարներն էլ 
պիտի դառնան ապազգային, բոլորը պիտի կլանուեն 
մարդկային ամբողջութեան մէջ։

Այստեղ էլ աշկարայ է Մարքսի սխալը։ Նա չի 
ըմբռնել ազգային կոչուած խնդիրը։ Ազգը եւս՝ նա 
շփոթել է պետութեան գաղափարի հետ։ Պետու
թիւններն, այո՛ կենտրոնանում են եւ, թերեւս, եթէ 
մարդկային կեանքի զարգացումն այսպէս ընթանայ, 
շարունակուեն կրկին կենտրոնանալ։ Բայց ինչպէս մի 
այլ տեղ մենք ապացուցել ենք (12), կենտրոնացման 
հետ միատեղ, պատմութեան ամբողջ ընթացքում, 
ընթանում է ե՛ւ ապակենտրոնացումը։ Այդ կրկնակի 
շարժումը՝ կենտրոնացում եւ ապակենտրոնացում, 
ծառայում է հիմք եւ դրդապատճառ ֆէդէրացիայի 
սկզբունքը դաւանողներին։ Պետութիւնները կարող 
են կենտրոնանալ, հսկայական չափերի հասնել, հա-
մապատասխանելով տնտեսական կեանքի փոխա-
նակութեան կամ շրջանառութեան համաշխարհային 
բնոյթին, իսկ այդ հսկայական ամբողջութիւնների 
ներսում գաւառներն ու նահանգները, համայնքներն ու 
շրջանները, իբր ազգային ու երկրային միութիւններ, 
կ’ապակենտրոնանան, կը լինեն ինքնավար, կը լինեն 
կիսագերիշխան, իբր դաշնակից մասեր եւ դա խիստ 
համապատասխան կը լինի տնտեսական մի շարք այլ 
երեւոյթների բնոյթին՝ արտադրութեան ապակենտրո-
նական կամ տեղական բնոյթին։

Ազգերը չեն, որ ենթակայ են կենտրոնացման, այլ 
պետութիւնները, որոնց ներսում ազգերին սպասում 
է եղբայրական ֆէդէրացիան կամ անհատական՝ 
արտահողային (էքստերիտորիալ) սկզբունքով եւ կամ 
ազգ-երկրային խառն կազմով։

Իսկ մեծամեծ պետութիւններին ճակատագրօրէն 
սպասում է կամ ջարդ ու փշուր լինել՝ մանրանալ եւ 
կամ պահել իրենց արտաքին ամբողջութիւնը, ներսում 
ընդունելով ապակենտրոնական Ֆէդէրատիվ կամ 
դաշնակցական (դաշնակցային - ԿԽ) կազմ։

(Խաժակ, Գարեգին, Ի՞նչ է ազգութիւնը, Կ. Պոլիս, 1912, 
էջ 76-95)

(1) Չունենալով մեր ձեռքի տակ Մարքսի ու Էնգելսի 

երկերի մեծ մասը, մեզ պակասած կտորները մենք քաղում 
ենք Մասարիկի, Պասմանիկի, Պօսսէի25 գրքերից եւ այլ 
աղբիւրներից: 

(2) Gesammelte Schriften von K. Marx und Fr. Engels, III 
Band.

(3) Gesammelte Schriften... III Band S. 249.
(4) Այդ մասին մենք խօսել ենք մեր «Դէպի Ֆէդէրացիա» 

գրքում։
(5) Gesammelte Schriften, III. հատ, Nationale Revolutionen, 

էջ 109
(6) Նոյն, էջ 245 — Ungarn.
(7) Տե՛ս «Ազգային հարցը սոցիալիստ-դեմոկրատների 

դատաստանի առջեւ» գրքոյկը, էջ 9.
(8) «Geschichte der deut. Sozialdemokratie» IB. S 374 I Aufg.
(9) Տե՛ս «Մարքսիզմի փիլիսոփայական եւ ընկերաբանա-

կան հիմքերը» գիրքը, երես, 406.
(10) Հրէական հարցին վերաբերեալ վերլուծումը մենք 

առաջ ենք բերել ըստ պրոֆ. Մաստրիկի, տեղ տեղ ուղղակի 
թարգմանաբար։ Տե՛ս նրա յիշուած գիրքը, էջ 409-415:

(11) Նոյն գրքոյկը, էջ 413:
(12) Տե՛ս «Դէպի Ֆէդէրացիա» գրքի «Կենտրոնացում ու 

ապակենտրոնացում» գլուխը։

1	 Karl Marx (1818-1883 թթ.), գերմանացի փիլիսոփայ, տնտեսագէտ, 
հասարակագէտ, գրող, պոետ, քաղաքական լրագրող, սոցիոլոգ եւ 
հասարակական գործիչ - ԿԽ։

2	 Friedrich Engels (1820-1895 թթ.), գերմանացի փիլիսոփայ, Կարլ 
Մարքսի ընկերը, համագործակիցը եւ համահեղինակակիցը։ Էնգելսը 
Մարքսի հետ միասին զարգացրել է այն ուղղութիւնը, որն այժմ յայտնի է 
մարքսիզմ անունով - ԿԽ։

3	 Bruno Bauer (1809-1882թթ.), գերմանացի փիլիսոփայ, աստուածաբան, 
Հեգելի ուսանող, արմատական ռացիոնալիստ եւ քննադատ - ԿԽ։

4	 Mikhail Alexandrovich Bakunin (1814-1876թթ.), ռուսական յեղափոխական 
Նարոդնայա Վոլիա կազմակերպութեան հիմնադիրներից, անարխիզմի 
խոշորագոյն տեսաբան - ԿԽ։

5	 František Palacký (1798-1876թթ.), չեխ պատմաբան եւ Աւստրիայի գիտու
թիւնների ակադեմիայի անդամ, Աւստրիայի Ռայխստագի պատգամաւոր։ 
Չեխիայի ազգային վերածննդի շարժման նշանաւոր գործիչ, «Ազգի Հայր» 
տիտղոսակիր - ԿԽ։

6	 Բան (Ban, Бан, Bán), տեղական կառավարիչի կամ պաշտօնյայի տիտղոս, 
որը համազօր է փոխարքայի (կամ վարչապետի), որն օգտագործւում էր 
կենտրոնոկան եւ հարաւային Եւրոպայի մի քանի նահանգներում - ԿԽ։

7	 Ban Josip Jelačić von Bužim (1801-1859թթ.), Խորուաթիայի կառավարիչ (1848-
1859թթ.) - ԿԽ։

8	 Camarilla, արքունիք, ազդեցիկ պալատականների խումբ - ԿԽ։
9	 Kossuth Lajos (1802-1894թթ..), Հունգարիայի նշանաւոր պետական գործիչ, 

վարչապետ, ֆինանսների նախարար, յեղափոխական, մասնագիտու
թեամբ՝ իրաւաբան, լրագրող։ Պայքարել է Հունգարիայի անկախութեան 
համար Հաբսբուրգների դէմ - ԿԽ։

10	 Bernhard von Bülow (1849-1929 թթ.), գերմանական 
պետական գործիչ, դիւանագէտ։ 1900-1909 թթ. եղել 
է ռայխսկանցլեր եւ Պրուսիայի մինիստր-պրեզիդենտ։ Նրա 
կանցլերութեան ժամանակաշրջանում, նրա տեղեկութեամբ եւ անմիջական 
մասնակցութեամբ է իրականացուել հարիւր հազար հերերոյի ու տաս 
հազար նամայի կոտորածը Նամիբիայում՝ հերերոների եւ նամայների 
ցեղասպանութիւնը, 1904-1908 թթ.։ Այստեղ ուշագրաւ է Գ. Խաժակի 
զգօնութիւնը զանգուածային ոչնչացման հարցերի նկատմամբ - ԿԽ։

11	 Новое время (Նոր ժամանակ), ռուսական թերթ։ Տպագրուել է 1868-1917 
թթ. Պետերզբուրգում։ Տարածել է սոցիալ-տնտեսական եւ քաղաքական 
նիւթեր Մարքսի «Կապիտալ»-ի մոտիւներով։ Թերթը աչքի է ընկել նաեւ իր 
ռասիստական հայացքներով - ԿԽ։

12	 Schlesien, պատմական սլաւոնական երկրամաս Լեհաստանում՝ Օդեր գետի 
մօտ - ԿԽ։

13	 Jan Hus (1371-1415 թթ.), չեխ եկեղեցական ռեֆորմատոր (բարենորոգիչ), 
բարձրաստիճան հոգեւորական, Կաթոլիկ եկեղեցու հակառակորդ, 

պապականութեան կատարած շահագործումների դէմ քննադատ, 
պայքարող։ Նրան այրեցին խարոյկի վրայ - ԿԽ։

14	 Josef Nikolaus Guntram Fürst zu Windisch-Grätz (1819-1876 թթ.), Աւստրիական 
կայսրութեան բարձրաստիճան սպայ՝ գեներալ եւ բոհեմեան խոշոր 
հողատեր։ Նա Վինդիշ-Գրատցի արքայազն Ալֆրեդ I-ի եւ նրա կնոջ 
Էլէոնորայի որդին էր։ Գեներալ Վինդիշգրեցը ճնշել է 1848 թ. Պրահայում 
չեխերի ապստամբութիւնը, որի ընթացքում սպանուել է նրա մայրը, իսկ 
ինքը՝ վիրաւորուել է - ԿԽ։

15	 Karl Johann Kautsky (1854-1938 թթ.), Գերմանական Սոցիալ-
դեմոկրատական կուսակցութեան (SPD) եւ Երկրորդ Ինտերնացիոնալի 
առաջնորդ, մարքսիզմի հռչակաւոր տեսաբան - ԿԽ։

16	 Daniel Pasmanik (1869-1930 թթ.), Ուկրաինայի հրէա, սիոնիստ, բժիշկ, 
բժշկագիտութեան դասախօս եւ գրող։ Ռուսաստանում քաղաքացիական 
պատերազմի ժամանակ (1917-1921 թթ.) Պասմանիկը կանգնեց Դենիկինի 
եւ Վրանգելի սպիտակ բանակի կողքին, որոնք ի դէպ, պատասխանատու 
էին համարւում հրէաների կոտորածների համար։ Աւելի ուշ Պասմանիկը 
հեռացուեց սիոնիստական ​​շարժումից - ԿԽ։

17	 Franz Erdmann Mehring (1846-1919 թթ.), գերմանացի հրապարակախօս, 
մարքսիստ, քաղաքական գործիչ, պատմաբան։ Գերմանիայի 
կոմունիստական կուսակցութեան հիմնադիրներից է։ Ուսումնասիրել է հին 
յունական եւ գերմանական դասական փիլիսոփայութիւնը, քննադատել 
է Հարտմանի, Ֆրիդրիխ Նիցշէ, Արթուր Շոպենհաուերի եւ այլ, այսպէս 
կոչուած՝ «իդեալիստ» փիլիսոփաների հայացքները։ Հրատարակութեան 
է պատրաստել Մարքսի եւ Էնգելսի երկերն ու նամակները, գրել է Մարքսի 
կենսագրութիւնը - ԿԽ։ 

18	 Helmuth Karl Bernhard von Moltke (1800-1891 թթ.), պրուսական եւ 
գերմանական ռազմական գործիչ, գեներալ-ֆելդմարշալ, ռազմական 
տեսաբան, գերմանական միլիտարիզմի գաղափարախօս։ Մոլտկէն 
Բիսմարկի աջակցութեամբ ամրապնդել է պրուսական բանակը։ 1858-1888 
թթ. եղել է գլխաւոր շտաբի պետ եւ հրամանատար՝ Դանիայի (1864 թ.), 
Աւստրիայի (1866 թ.) եւ Ֆրանսիայի (1870-1871 թթ.) դէմ պատերազմներում։ 
Իր երկերում առաջ է քաշել պատերազմների անխուսափելիութեան եւ 
նրանց «քաղաքակրթող» դերի մասին տեսութիւններ - ԿԽ։

19	 Tomáš Garrigue Masaryk (1850-1937 թթ.), չեխոսլովակեան պետական 
գործիչ, փիլիսոփայ, Պրահայի համալսարանի փիլիսոփայութեան 
պրոֆեսոր, աւստրիական ռայխստագի պատգամաւոր, Չեխոսլովակիայի 
Հանրապետութեան նախագահ (1918 թ.)։ Առաջին աշխարհամարտի 
նախօրէին աւստրիական հակասեմականութեան դէմ ունեցել 
է հրապարակային ելոյթներ։ 1918 թ. եղել է Չեխոսլովակիայի 
հակախորհրդային, ազատագրական ապստամբութեան 
կազմակերպիչներից։ Նոյն թուականին ընտրուել է Չեխոսլովակիայի 
Հանրապետութեան նախագահ - ԿԽ։

20	 Karl Lueger (1844-1910թթ.), Վիէննայի քաղաքապետ (1897-1910թթ.), 
աւստրիական Քրիստոնեա- սոցիալիստների ղեկավար, որը նաեւ 
հակասեմական գաղափարների ակտիւ հետեւորդ էր։ Կ. Լիւըգէրի 
անտիսեմական գաղափարները որոշակի ազդեցութիւն են գործել 
երիտասարդ Հիտլերի հայացքների ձեւաւորման վրայ - ԿԽ։

21	 Pavel Aleksandrovich Krushevan (1860-1909 թթ.), ռուս լրագրող եւ պետական 
պաշտօնեայ։ Նա ակտիւ «սեւ հարիւրեակային» էր եւ յայտնի էր իր 
ծայրահեղ աջ, ազգայնական եւ բացայայտ հակասեմական հայացքներով: 
Նա «Սիոնի երեցների արձանագրութիւնները» աղմկալի գրքի 
հրատարակիչն էր - ԿԽ։

22	 Vladimir Mitrofanovich Purishkevich (1870-1920 թթ.), ռուս 
քաղաքական գործիչ, յայտնի է իր աջ ուլտրա-նացիոնալիստական 
եւ հակակոմունիստական ​ հայացքներով: Ղեկավարներից է «Սեւ 
հարիւրեակ» կիսառազմական կառոյցի, 1905 թ. ռուսական յեղափոխության 
ժամանակ: Ծառայել է Պետդումայում: Ֆելիքս Յուսուպովի եւ Դմիտրի 
Պաւլովիչի հետ մասնակցել է Գրիգորի Ռասպուտինի սպանութեանը 
1916 թ. վերջին։ 1917 թ. փետրուարեան յեղափոխութիւնից յետոյ «Սեւ 
հարիւրեակի» միակ ակտիւ առաջնորդ՝ Պուրիշկեւիչն ի վերջո միացաւ 
Սպիտակ շարժմանը եւ մահացավ տիֆից 1920 թ. – ԿԽ։

23	 Ludwig Andreas von Feuerbach (1804-1872 թթ.), գերմանացի փիլիսոփայ, 
մարդաբան, աթէիստ, Քրեագետ, քրեական իրավունքի մասնագետ - ԿԽ։

24	 Georg Wilhelm Friedrich Hegel (1770-1831թթ.), գերմանացի փիլիսոփայ, 
գերմանական դասական փիլիսոփայութեան կարկառուն 
ներկայացուցիչներից մէկը, օբյեկտիւ իդեալիստական հիմքի վրայ 
դիալեկտիկայի համակարգուած տեսութեան հիմնադիրը - ԿԽ։

25	 Arvid Rutger Fredriksson Posse (1820-1901 թթ.) շուէդ պետական ​​գործիչ, 
Շուէդիայի վարչապետ (1880-1883 թթ.), Շուէդիայի գիւղատնտեսութեան 
թագաւորական ակադեմիայի, ֆիզիոգրաֆիկ ընկերութեան եւ 
Ռազմածովային գիտութիւնների թագաւորական ընկերութեան անդամ - 
ԿԽ։

Հղումներ

Խօսքէն անդին
ՎՐԷԺ-ԱՐՄԷՆ 
Ճարտարապետ, գրող, հրապարակագիր, «Հորիզոն»-ի ու «Հորիզոն գրական»-ի աւագ խմբագիր

Հարց կը տրուի, թէ խօսքէն անդին ի՞նչ գործ  
կ՚ընենք, կամ ի՞նչ գործ պիտի ընենք։ 

Եւ հարցադրումը կարծես կը միտի նսեմացնել  
խօսքը, առանց որուն ի հարկէ գործը չի կրնար գո-
յութիւն ունենալ։ 

Չէ՞ որ, ի սկզբանէ էր բանն...
Թէեւ այս իրականութիւն է կեանքի բոլոր մարզե-

րուն մէջ, սակայն կեդրոնանանք հայ կեանքին, 
ազգային կեանքին վրայ։ 

Ճի՛շտ է, շատ կը խօսինք։ Եւ բոլոր խօսքերը 
նոյնարժէք չեն։ Անպայման իմաստուն խօսքեր ալ 
չեն։ Սակայն կրնա՞նք առանց խօսքի անցնիլ գործի։ 
Գործը ի՞նչ իմաստ կ՛ունենայ, եթէ չէ առնչուած 
խօսքի մը, այսինքն նպատակի մը՝ կարիքի մը։

Ճի՛շտ է, առածը կ՚ըսէ՝ քիչ խօսէ, շատ գործէ, իսկ 
միւս առածը՝ խօսքը առանց գործի մեռեալ է։ Ասոնք 
ժողովրդական իմաստութեան ապացոյցներ են, 
որոնք սակայն վերապահութեամբ վկայակոչելու 
ենք, երբ մեր հարցերը կը քննարկենք։ 

Մեր պատմութեան ներկայ փուլին, հարցերու 
բարդութիւնը կը պատրադրէ, որ երկար մտածենք 
մեր անելիքին մասին։ Այնքան ալ դիւրին չէ արագ 
կողմնորոշուիլ ու գործի անցնիլ։

Մեզ շրջապատող թէ՛ նիւթական եւ թէ՛ բարոյա-
կան պայմանները կը ստիպեն մեզ մանրակրկիտ 
քննութեան ենթարկել զանոնք եւ զգուշութեամբ 
յանգիլ եզրակացութիւններու։ Մեր երկրին վրայ 
ամեն կողմէ կը բանեցուին ամեն տեսակ ճնշումներ՝ 
յարձակում, բռնագրաւում, տնտեսական շրջափա-
կում, նոյնիսկ մշակութային խեղաթիւրում, որոնք կը 
սահմանափակեն մեր քայլերը։  

Այդ բացասական երեւոյթներուն արագ հակազդե-
լով կրնանք աւելի բարդացնել մեր կացութիւնը, 
լուծելու տեղ աւելի անլուծելի դարձնել մեր խնդիր
ները։ 

Մեր հայրենիքի իրավիճակին կը վերաբերին այս 
մտահոգութիւնները առաջին հերթին։

Սակայն ինչ կը վերաբերի մեր համայնքային, քա-
ղաքական, կազմակերպական կամ կրթամշակութա-
յին առօրեայ աշխատանքային հարցերուն, իրաւամբ 
մենք պարտաւոր ենք աւելի ազդեցիկ դառնալ, աւելի 
արագ շարժիլ, աւելի գործադրելի լուծումներ գտնել 
ու գործե՛լ։ Եթէ չենք յաջողիր այդպէս ընելու, այդ 
չենք կրնար անվարան վերագրել մեր պայմաննե-
րուն, մեր շրջապատին։ Մենք մեր մէ՛ջ փնտռելու ենք 
մեր դանդաղումներու, յապաղումներու եւ թերա-
ցումներու գլխաւոր պատճառները։ 

Ընկերական զրույցներ

Եթէ չենք գտներ անհրաժեշտ մարդուժը, եթէ 
կը պակսի անհրաժեշտ նիւթուժը, մանաւանդ եթէ 
չունինք գործադրութեան յստակ ծրագիր, մենք 
միայն մե՛զ կրնանք այպանել։ 

Մեզ՝ գուցէ առաջին հերթին այն մարմիննե-
րը, զորս ընտրած ենք եւ որոնց վստահած ենք մեր 
աշխատանքներու կազմակերպումը։ 

Սակայն անպայման նաեւ մեզ՝ շարքայիններս, 
անդամներս, համակիրներս ու մասամբ նորին, եթէ 
մենք չենք ընդառաջեր ստանձնելու մեզի առա-
ջարկուող պարտականութիւնները, ձեռնարկները 
եւ այլն, եթէ չենք մասնակցիր կատարուող դրա-
մահաւաքներուն, եթէ հեռու կը պահենք մենք մեզ 
մեր հաւաքական կեանքէն։ Մարմինները անզօր 
կը մնան առանց հանրութեան, որ մենք ենք։ Իսկ 
հանրութիւնն ալ պարտազանց կը մնայ իր իսկ 
մարմիններուն նկատմամբ։ 

Ուստի, ժողովներու մէջ թէ ժողովներէ դուրս, 
երբ իրաւամբ դիտել կու տանք, թէ խօսքէն անդին 
գործի չենք անցնիր, ամենէն առաջ մենք մեզի՛ հարց 
տանք, թէ մե՛նք ինչ կրնանք ընել անձնապէս, ի՛նչ 
կրնայ ընել մեզմէ իւրաքանչիւրը։ 

Եւ խօսքէն անդին՝ առաջին հերթին մե՛նք ըլլանք 
գործի անցնողը։ 

Անցեալը չե՛ն սպաններ:
Գաղափարապէս հզօրներն ու 

ներկայով ու ապագայով հարուստները̀ կը 
ձգեն զայն խաղաղ: Անայլայլ՝ իր սուտին 
ու իրաւին մէջ: Կը համարեն դէպի ետ ար
ձակուած նետերը՝ գաղափարական անթոյ
լատրելի թշուառութիւն, ներկային առջեւ՝ 
ճշմարտութեան անզէն վիճակ: Երէկը իր 
հագուստներէն հանուեցնելն ու այսօրուայ 
շորերով հագուեցնելը՝ մտքի կիսամերկ 
երեխաներու խղճուկ խաղ մըն է, աւազնե
րու վրայ պատ բարձրացնելու յիմար փորձ 
մը: 

Անցեալը չե՛ն սպաններ: 
Եթէ կը վախնաք իր ճշմարտութիւններէն՝ 

զատ հարց: 
Գեղեցկութեան ու Գիտութեան աւելի հե

ռու եւ աւելի խոր էջքերով՝ կ՝ամչցնե՛ն ան

ցեալը, եթէ անպայման հարկ է: Առավե
լագոյն փայլով եւ ներքին առավելագոյն 
կրակներով կ՝անշքացնե՛ն՝ անցեալը, եթէ 
անպայման հարկ է: Առավելագոյն փայ
լով եւ ներքին առավելագոյն կրակներով 
կ՝անշքացնե՛ն՝ եթէ անհրաժեշտ է:

Հոգիին ու ժամանակին գրածը՝ դուք 
կ՝ուզէք ջնջել հիմա տպարաններով: Չի՛ 
ջնջուիր: Գրուածը գրուած է, ըսուածը՝ 
ըսուա՛ծ: Անցեալը կրնա՛յ դէպի ներկայ 
ճառագայթել, անցնիլ իր զօրութեամբ՝ 
իմաստներու նոյնիսկ յարձակողականի: 
Բայց ներկան՝ անցեալէն ոչի՛նչ կրնայ փո
խել, ոչ մէկ բանով ազդել վրան: Գաղա
փարական որեւէ ցորեն դէպի առաջ կը նե
տեն եւ ոչ թէ դէպի ետ:

Այս ի՛նչ միջամտութիւն է նաեւ դէպի ետ, 
դէպի երէկուան խօսքը, գործը: Եւ սակայն 
ձեզմէ աւելի պոռացող կա՞յ ամէն տեղ, 
վասն ոչ-միջամտութեան: Խաղաղ հա

մակեցութեան այս երջանի՜կ օրերուն, ինչո՞ւ 
այս շատ անխաղաղ ընթացքը, ոչ ոք եր
ջանկացնող: Խաղաղ համակեցութեան մէջ 
նորէ՞ն պայման է ուրեմն, որ մէկը մեռցուի, 
որպէսզի միւսին կեցութիւնը չըլլայ անխա
ղաղ: Միայն մարդ մը եւ ուրիշ մարդու մը 
դիա՞կն են ուրեմն խաղաղ համակեցութիւնը 
լաւագոյնս իրագործողները: Պիտի շարու
նակէ՞ սուտ ըլլալ այդ աշխարհահամբաւ 
խօսքը, թէ պիտի հաճիք կիրարկել զայն 
նաեւ դուք: 

ԵԴՈՒ ԱՐԴ ՊՕՅԱՃԵԱՆ, 
2 ՆԱՄԱԿ, 1.-ԿՈՍՏԱՆ ԶԱՐԵԱՆԻՆ, 

2.- ՍՈՎԵՏԱՀԱՅ ԻՇԽԱՆՈՒԹԵԱՆՑ, 
ՊԷՅՐՈՒԹ 1964, էջ 21-22: 

­ԲԱՑ ՆԱ­ՄԱԿ 
ՍՈ­ՎԵ­ՏԱ­ՀԱՅ  ԻՇ­ԽԱ­ՆՈՒ­ԹԵ­ԱՆՑ
Ե­ՐԵ­ՒԱՆ

(հա­տո­ւած)



1990 թվականի օգոստոսի 8-ին 
Հայ Յեղափոխական Դաշնակցությունը  հայտարարեց, 

Հայաստանում  կազմակերպական կառույցի վերահաստատման մասին:


